
something from in person board meeting

ᑲᑎᒪᔨᑦ ᐊᒻᒪᓗ ᑲᑎᒪᔭᖅᑐᖅᓯᒪᔪᑦ 2023-2024 ᐊᕐᕌᒍᑕᒫᖅᓯᐅᑎ ᑲᑎᒪᔪᑦ ᐅᒃᑑᐸ 2024 ᐋᑐᕚ ᐊᓐᑎᐅᕆᐅ.
ᖁᓛᓂᑦ ᓴᐅᒥᐊᓂᑦ-ᑕᓕᖅᐱᐊᓄᑦ: ᑯᓕᔅᑐ ᐊᓕᓐ, ᕕᓂᓴ ‘ᓯᓯ” ᒍᐃᑉ, ᑯᐊᑦᓂ ᒍᐊᑭ, ᑕᐃᓗ ᑐᕗᐊᔅ, ᐊᓂᑕ ᐳᑭᐊᖅ, ᓚᐃᓴ ᐊᐅᓪᓚᓗᒃ-ᒍᐊᔅᑯ,
ᓇᓐᓯ ᐅᓪᓗᐊᑦᓗᐊᖅ-ᒋᐸᓐᔅ, ᐊᓕᒃᓴ ᑭᓕᐅᑕᖅ, ᐸᐃᔾ ᑭᒥᒃᓵᓇ-ᑯᓕᑉᔅ
ᐊᑖᓂ-ᓴᐅᒥᐊᓂᑦ-ᑕᓕᖅᐱᐊᓄᑦ: ᔫᓯᕖᓐ ᑐᒃᑐ, ᒫᑕ ᕕᓕᐅᕋᑎ, ᓵᓕᑦ ᒍᐃᕗᓕ, ᓈᓐᓯ ᐃᑐᒃ, ᓘᐃ ᒪᐃᒃ, ᐊᒻᒪᓗ ᓴᐃᕗᓚ ᐃᓪᓚᐅᑦ.

ᓄᕕᐱᕆ 2024-ᒥᑦ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑐᓴᕋᔅᓴᖏᑦ

3	 ᑐᓴᒐᒃᓴᖅ ᐃᒡᓯᔭᐅᑕᖓᓂᑦ ᑲᑎᒪᔨᑦ - ᓈᓐᓯ ᐃᑐᒃ

4	 	 ᑭᖕ ᓵᓪᔅ lll ᐃᓕᓴᖅᓯᔾᔪᑖ.

5	 ᒐᕙᒪᒃᑯᑦ ᓄᓇᓖᓪᓗ ᐱᓇᓱᐊᖃᑎᒌᖕᓂᖏᑦ.

7	 ᐊᕐᕌᒍ ᐃᓗᐊᓂ ᐱᓕᕆᐊᖑᓚᐅᖅᑐᑦ

7	 	 ᐊᕐᕌᒍᑕᒫᖅᓯᐅᑎ ᑲᑎᒪᓂᖅ

8	 	 ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ

9	 	 ᐊᑐᐊᒐᒃᓴᓕᕆᓂᕐᒧᑦ

10	 ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ

10	 	 ᐋᓐᓂᐊᖃᕐᓇᓐᖏᑦᑐᓕᕆᓂᖅ

11	 	 ᐃᓅᓯᓕᕆᓂᖅ ᒪᑭᒪᓇᓱᐊᕐᓂᕐᒧᓪᓗ ᐱᕙᓪᓕᐊᑎᑦᑎᓂᖅ

11	 	 ᐱᑦᑎᐊᖅᑕᐅᖃᑦᑕᓐᖏᓂᖅ, ᓱᒃᑯᓴᐃᓂᕐᒥᒃ ᓄᖃᕐᑎᑦᑎᓂᖅ ᓴᐳᓐᓂᐊᕈᑎᑦ ᐊᒻᒪᓗ 

ᐃᖃᖅᑐᖅᑕᐅᑎᑦᑎᓂᖅ

12	 	 ᐃᓄᒃᓯᐅᑎᑦ ᐊᖑᑎᑦ ᐊᕐᓇᐃᓪᓗ ᖃᐅᔨᓴᖅᑕᐅᓂᖏᑦ ᖃᓄᐃᓕᖓᔾᔪᑎᒃᓴᖏᑦ

13	 ᑲᑎᒪᔩᑦ ᑭᒃᑰᓕᕐᒪᖔᑕ 

14	 ᑕᑯᓐᓇᖅᑕᕗᑦ ᓯᕗᒻᒧᐊᒍᑎᒃᓴᑦ	  

ᐅᕙᓂ  
ᐅᖃᓕᒫᒐᕐᒥ:



ᑐᓴᒐᒃᓴᖅ 
ᐃᒡᓯᕙᐅᑕᖓᓂᑦ 
ᑲᑎᒪᔨᑦ - ᓈᓐᓯ ᐃᑐᒃ 
 

ᐅᓪᓛᒃᑯᑦ,

ᐅᐱᒍᓱᒃᐳᖓ ᐊᒻᒪᓗ ᖁᕕᐊᓱᒃᐳᖓ ᓂᕈᐊᖅᑕᐅᓚᐅᕋᒪ ᐃᒡᓯᕙᐅᑕᖅ 
ᑲᑎᒪᔨᖏᓐᓄᑦ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ. ᑕᒪᑐᒥᖓ 
ᐃᒡᓯᕙᐅᑕᐅᓪᓗ ᐊᖏᔪᒥᒃ ᐊᑑᑎᖃᑦᓯᐊᕐᒪᑦ ᐅᕙᓐᓄᑦ, ᐊᒻᒪᓗ 
ᖁᕕᐊᓱᒃᐳᖓ ᐃᒃᐱᒋᔭᐅᑦᓯᐊᕋᒪ ᐃᓂᖃᖅᑎᑕᐅᓪᓗᖓ ᑲᔪᓯᓂᐊᕐᒪᑦ 
ᑕᒪᓐᓇ ᐱᒻᒪᕆᐅᔪᖅ ᐱᓕᕆᐊᒃᓴᕗᑦ.

ᐃᓚᖓ ᐊᑕᐅᓯᖅ ᐊᑐᖅᑕᐅᓯᒪᔪᑦ ᑭᖑᓂᑦᑎᓐᓂ 
ᐊᕐᕌᒍᓂ ᐱᕕᖃᕐᑎᑦᑎᓂᖅ ᐋᕿᒃᓱᐃᓪᓗᑕ ᓴᖕᖏᔪᒥᒃ 
ᐱᓕᕆᖃᑎᒌᒍᓐᓇᕐᓂᕐᒥᒃ ᐊᓯᑦᑎᓐᓂᒃ ᓄᓇᖅᑲᖅᑳᖅᓯᒪᔪᒃ 
ᓯᕗᓕᐅᖅᑎᓂᒃ. ᐃᓚᒋᔭᐅᓪᓗᑎᒃ ᑲᓇᑕᒥ ᓂᕈᐊᖅᑕᐅᓯᒪᔪᑦ 
ᑕᐃᑲᓂ 6-ᖓ ᑲᑎᒪᓪᓗᑎᒃ ᐱᖓᓱᓂᑦ ᓯᓚᕐᔪᐊᒥ ᐱᓕᕆᖃᑎᒌᑦ 
ᐱᔾᔪᑎᒋᓪᓗᒋᑦ ᐱᑦᑎᐊᖅᑕᐅᖃᑦᑕᓐᖏᑦᑐᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᒥᒃᕼᐃᑯᒥ ᐊᑑᑎᖃᒻᒪᕆᓚᐅᖅᑐᖅ 
ᑐᑭᓯᓇᑦᑎᐊᓚᐅᕐᒪᑕ. ᓴᓇᖃᑎᒋᓪᓗᒋᑦ ᓴᓂᐊᓂ ᓯᕗᓕᐅᖅᑎᑦ 
ᑕᒪᐃᓐᓂ ᓄᐊᑦ ᐊᒥᐊᓕᒐᑦ, ᑕᒪᕐᒥᒃ ᐊᖏᖅᓯᒪᔪᑦ ᓄᖃᕐᑎᑦᑎᓗᑎᒃ 
ᐱᑦᑎᐊᖃᑦᑕᐅᑎᖃᑦᑕᓐᖏᓂᖅ ᐊᒻᒪᓗ ᓴᐳᒻᒥᓗᑕ ᐊᕐᓇᑦᑎᓐᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᒃᓗ ᐃᓄᐃᑦ, ᐊᖏᔪᒥᒃ 
ᑲᔪᖏᖅᓴᐅᑕᐅᑎᑦᑎᐊᕙᐃᑦ ᑐᓱᓐᓇᖅᑐᑦ. 

ᐅᓇ ᐊᕐᕌᒍᑕᒫᖅᓯᐅᑎ ᑲᑎᒪᓂᖅ ᑲᑎᒪᑦᑎᐊᓚᐅᕆᕗᒍᑦ - 
ᑲᑎᖓᑎᑦᑎᓚᐅᖅᐳᖅ ᐊᔪᖏᑦᑎᐊᖅᑐᓂᒃ ᑲᑎᒪᔨᓂᒃ ᓴᖕᖏᔫᑦ, 
ᐊᖏᖅᓯᒪᑦᓯᐊᖅᑐᑦ ᐃᓄᐃᑦ ᐊᕐᓇᐃᑦ, ᐃᖅᑲᓇᐃᔮᖃᖅᑐᐃᓐᓇᐃᑦ 
ᑐᕌᖅᖢᒋᑦ ᑕᒪᐃᓐᓂᑦ ᑕᑯᔭᐅᔪᒪᔪᓄᑦ. ᑕᒪᕐᒥᒃ ᐊᑐᓂ ᑖᒃᑯᐊ 

ᐊᕐᓇᐃᑦ ᑲᑎᒪᔪᓄᑦ ᑐᓂᓯᖃᑦᑕᖅᐳᑦ, ᐊᒻᒪᓗ ᐊᖏᔪᒥᒃ 
ᐅᐱᒍᓱᒃᐳᖓ ᐱᔭᒃᓴᐃᑦ ᐱᓕᕆᐊᕆᑦᑎᐊᓚᐅᕋᑦᑎᒍᑦ ᐊᒻᒪᓗ 
ᐱᕙᓪᓕᐊᑎᐊᖏᓐᓇᖅᐳᒍᑦ ᑲᑐᔾᔨᒐᑦᑕ.

ᐊᖏᔪᒥᒃ ᖁᕕᐊᓱᒃᑐᖓ ᒫᓐᓇ ᓴᕿᑕᕗᑦ ᓄᑖᖅ ᐋᕿᒃᓯᒪᔾᔪᑎᒃᓴᓄᑦ 
ᐸᕐᓇᐅᑎ, ᐅᑯᐊᓗ ᖁᕕᐊᓇᖅᑐᒥᒃ ᐱᔭᒃᓴᕆᓂᐊᓕᕐᒥᔭᖏᑦ 
ᐸᐅᒃᑑᑎᒃᑯᑦ. ᐅᓇ ᐸᕐᓇᐅᑎ ᓄᑖᖑᕆᐊᖅᓯᒪᔪᖅ ᐊᐅᓪᓗᑎᔪᖅ 
ᖃᐅᔨᒪᔨᒋᔭᐅᓪᓗᑎᒃ ᓴᐳᒻᒥᔨᐅᓪᓗᑕ ᑲᓇᑕᑎᒍᑦ, ᑕᐃᑲᓂ ᐱᔭᒃᓴᖏᑦ 
ᐊᖏᔪᑦ ᐊᒻᒪᓗ ᐊᑯᓂᐅᔪᓂᒃ ᐊᒃᑐᐃᓂᐊᖅᑐᑦ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᒃᓗ. ᐊᒥᓱᑦ 
ᓄᓇᓕᖕᓂᒃ ᐊᐅᓚᑦᓯᔨᑦ ᒫᓐᓇ ᐃᓂᖃᓕᖅᐳᑦ ᐅᖃᐅᓯᕆᓗᒋᑦ 
ᓇᓪᓕᐊᖕᓂᒃ ᑭᓐᖒᒪᒋᔭᐅᔪᑦ ᓄᓇᒥᖕᓂ, ᐸᐅᒃᑑᑎᒃᑯᑦ ᐊᐅᓪᓗᑎᕗᑦ 
ᐱᒋᐊᕈᑎᒃᓴᓄᑦ ᐊᑐᐊᒐᕐᓂᒃ, ᐋᕿᑦᑎᐊᖅᓯᓗᑎᒃ ᐃᑲᔫᑎᓂᒃ, ᐊᒻᒪᓗ 
ᓵᓚᐅᑦᑕᐃᓕᓗᑎᒃ ᐱᓕᕆᐊᕆᓗᒋᑦ ᐱᔾᔪᑕᐅᔪᑦ ᑖᒃᑯᐊ ᐊᒃᑐᐃᔪᑦ 
ᐃᓄᖕᓂᒃ ᑕᒪᐃᓐᓂ ᑲᓇᑕᒥ. ᑐᕌᖅᑐᒍᑦ ᓂᐱᖁᖅᑐᓯᒋᐊᕐᓄᑕ 
ᐊᒻᒪᓗ ᓴᓇᖃᑎᒋᓗᒋᑦ ᓴᓂᐊᓐᓂ ᑖᒃᑯᐊ, ᐃᑲᔫᑎᑕᖃᑦᑎᐊᕐᓂᐊᕐᒪᑦ 
ᐱᔭᕆᐊᖃᖅᑕᖏᓐᓂᒃ ᑕᒪᐃᓐᓄᓕᒫᖅ.

ᒫᓐᓇ, ᐊᑏ ᐊᐃᖅᐳᑦ ᐊᒡᕖᕐᓗᒋᑦ ᐊᒻᒪᓗ ᐃᖅᑲᓇᐃᔭᓚᐅᖅᑕ 
ᐃᑲᔫᑎᒋᔭᕆᐊᖃᖅᑕᑦᑎᓐᓄᑦ. ᐊᒥᓱᒻᒪᕆᐋᓘᕗᑦ ᐱᔭᒃᓴᕗᑦ, 
ᑭᓯᐊᓂ ᑲᔪᓯᒃᐸᑦ ᐃᑲᔪᕐᓂᓯ ᐊᒻᒪᓗ ᓴᖕᖏᔪᐋᓘᒐᑦᓯ 
ᑲᑎᒪᔨᐅᓪᓗᓯ, ᖃᐅᔨᒪᔪᖓ ᐋᕿᒃᓯᓂᐊᖅᑐᒍᑦ ᐳᐃᒍᓇᓐᖏᑦᑐᓂᒃ 
ᐊᓯᖑᕆᐊᖃᖅᑐᓂᒃ ᐊᓯᖑᐃᓗᑕ.

ᓇᑯᕐᒦᒃ,

ᓈᓐᓯ ᐃᑐᒃ

ᐃᒡᓯᕙᐅᑕᖅ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ

   ᐊᕐᕌᒍᑕᒫᖅᓯᐅᑎᑦ ᑲᑎᒪᓂᖅ ᓴᖕᖏᔫᕗᖅ, ᐊᖏᖅᓯᒪᑦᑎᐊᖅᑐᑦ ᐃᓄᐃᑦ 
ᐊᕐᓇᐃᑦ - ᐊᑐᓂ ᑐᓂᓯᓯᒪᔪᑦ ᐊᔾᔨᒌᓐᖏᑦᑐᓂᒃ ᓴᖕᖏᓂᕐᓂᒃ ᑕᑯᔪᒪᔭᑦᑎᓐᓄᑦ. 
ᐊᖏᔪᒥᒃ ᐅᐱᒍᓱᒃᐳᖓ ᑲᑐᑎᔭᑦᑎᓐᓂᒃ ᐊᒻᒪᓗ ᐱᕙᓪᓕᐊᑦᑎᐊᖅᑐᓂᒃ ᑲᑐᔾᔨᓪᓗᑕ.” 										         ᓈᓯ ᐃᑐᒃ - ᐃᒡᓯᕙᐅᑕᖅ ᑲᑎᒪᔨᓄᑦ, ᐸᐅᒃᑑᑎᑦ

ᓈᓯ ᐃᑐᒃ ᐱᖃᑎᒋᔭᖏᑦ ᑭᒡᒐᖅᑐᖅᑎᑦ ᑲᓇᑕ, ᔪᓇᐃᑎᑦ ᓯᑕᐃᑦᔅ, ᐊᒻᒪᓗ ᒥᒃᕼᐃᑯ ᑕᐃᑲᓂ 
6-ᖓ ᑲᑎᒪᔪᑦ ᓯᓚᕐᔪᐊᒥ ᐱᖓᓱᑦ ᐱᓕᕆᖃᑎᒌᑦ ᐱᑦᑎᐊᖅᑕᐅᖃᑦᑕᓐᖏᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᒥᒃᕼᐃᑯᒥ 

ᓈᓯ ᐃᑐᒃ ᐱᖃᑎᒋᔭᖏᑦ ᐸᐅᒃᑑᑎᒃᑯᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎ ᑲᑎᒪᔪᓂ ᐅᒃᑑᐸ 

ᖁᕕᐊᓱᒍᑎᕙᑦᑎᒋᑦ ᓈᓐᓯ ᐃᑐᒃ ᐱᑎᑕᐅᓚᐅᖅᑐᖅ ᑭᖕ ᓵᓪᔅ 
lll ᐃᓕᓴᖅᓯᔾᔪᑖᓂᒃ ᐱᑖᖅᑎᑕᐅᕗᖅ ᖃᑭᖅᑯᐊᖅᑕᐅᕗᖅ! 

ᐊᒃᓱᒻᒪᕆᐋᓗᒃ ᖁᕕᐊᓱᒃᐳᒍᑦ ᐸᐅᒃᑑᑎᒃᑯᑦ ᐃᒡᓯᕙᐅᑕᖓ ᑲᑎᒪᔨᑦ, ᓈᓐᓯ ᐃᑐᑦ, ᒫᓐᓇ ᑐᓂᔭᐅᓵᖅᐳᖅ ᑭᖕ ᓵᓪᔅ lll ᐃᓕᓴᖅᓯᔾᔪᑖᓂᒃ 
ᖃᕿᖅᑯᐊᕐᒥᒃ ᑐᓂᔭᖓ ᑭᖕ ᑭᒡᒐᖅᑐᖅᑎᐊᑕ ᒥᐊᕆ ᓴᐃᒪᓐ, ᒐᕗᓗ ᓚᔪᓗ ᑲᓇᑕᒧᑦ. ᓈᓐᓯ ᐃᓕᓴᐃᔭᐅᕗᖅ ᐊᒃᓱᕉᑎᖃᐃᓐᓇᕐᓂᖓ ᐊᒻᒪᓗ 
ᓴᖕᖏᔫᑎᑦᑎᓂᐊ ᐃᓄᖕᓂᒃ ᒪᒃᑯᒃᑐᓂᒃ, ᐊᒻᒪᓗ ᓴᕿᑦᑎᖃᑦᑕᖅᑐᖅ ᐱᓇᔪᐃᓐᓇᕐᓂᕐᒥᒍᑦ ᓴᐱᓕᔮᓇᓂ ᐊᒻᒪᓗ ᓴᖕᖏᔾᔪᑕᐅᔪᖅ ᐊᕙᑖᓂᑦ 
ᐃᓄᖕᓂᑦ ᐊᕐᓇᓂᑦ. 

ᑕᐃᑲᓂ ᐅᓪᓚᒃᖢᓂ ᑲᑎᒪᔨᓄᑦ, ᓈᓐᓯ ᖃᕿᐊᕐᓇᕋᓂ ᐅᖃᖅᖢᓂ, “ᐅᓇ ᐊᐃᑦᑑᓯᐊᕋ ᖃᕿᖅᑯᐊᖅ ᐱᒋᓐᖏᑕᕋ - ᐱᒋᔭᐅᔪᖅ ᐸᐅᒃᑑᑎᒃᑯᓄᑦ 
ᐊᒻᒪᓗ ᑕᒪᐃᓐᓄᑦ ᐃᓄᖕᓄᑦ ᐊᕐᓇᓄᑦ ᐊᒃᓱᕉᑎᖃᐃᓐᓇᖅᑐᑦ ᐊᒻᒪᓗ ᓴᐳᓐᓂᐊᖅᑐᑦ ᓯᕗᓂᒃᓴᖃᑦᑎᐊᕐᑎᑦᑎᓂᐊᕋᒥᒃ. ᐅᓇ ᐃᓄᑑᓗᖓ 
ᑎᑭᐅᑎᔪᓐᓇᕋᔭᓚᐅᓐᖏᑕᕋ, ᑭᓯᐊᓂ ᐱᓕᕆᖃᑎᒌᒡᖢᑕ ᐊᒻᒪᓗ ᑲᑐᔾᔨᓪᓗᑕ, ᐱᓕᕆᔪᓐᓇᕋᑦᑕ ᓱᓇᑐᐃᓐᓇᓂᒃ.” ᐅᖃᐅᓯᖏᑦ ᓴᕿᑦᑎᓚᐅᖅᐳᑦ 
ᑕᕐᓂᖓᓂᒃ ᐃᑲᔪᖅᑎᒌᑦᑎᐊᕐᓂᖅ ᐊᒻᒪᓗ ᓄᓇᓕᐅᓂᖅ ᐅᑯᐊᓗ ᐃᖏᕐᕋᔾᔪᑎᒋᔭᖏᑦ ᐸᐅᒃᑑᑎᒃᑯᑦ ᐱᓇᓱᐊᖅᑕᖏᓐᓄᑦ. 

ᐸᐅᒃᑑᑎᒃᑯᑦ ᑲᑎᒪᔨᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓕᓴᕆᔭᐅᓚᐅᖅᑐᑦ ᑕᒫᓃᖃᑕᐅᓚᐅᕐᒪᑕ ᐱᐅᓂᖅᐹᖅ ᐊᑐᓚᐅᖅᑕᕗᑦ ᐅᓖᑐ 
ᕼᐋᓪ, ᖁᕕᐊᓱᒍᑎᒋᓪᓗᒍ ᓈᓐᓯ ᑲᔪᓯᑦᑎᐊᕈᑎᖏᑦ ᐊᒻᒪᓗ ᑲᑐᔾᔨᓪᓗᑕ ᓴᖕᖏᓂᖏᑦ ᐃᓄᐃᑦ ᐊᕐᓇᐃᑦ. ᐆᒪᑎᓕᒫᑦᑎᒍᑦ ᓇᒡᓕᖕᓂᓕᒫᒃᑯᑦ 
ᖁᕕᐊᓱᒍᑭᔭᔪᕗᑦ ᓈᓐᓯ ᐊᒻᒪᓗ ᓂᕆᐅᓇᖅᐳᖅ ᑲᔪᓯᑦᑎᐊᕐᓂᐊᕐᒪᑦ ᐃᖏᕐᕋᓂᕆᓂᐊᖅᑕᕗᑦ ᑲᑐᔾᔨᓗᑕ, ᐃᑲᔪᕐᓗᑕ ᐱᐅᓂᖅᓴᓂᒃ 
ᓯᕗᓂᒃᓴᖃᕐᓂᐊᕐᒪᑕ ᑕᒪᕐᒥᒃ ᐃᓄᐃᑦ.

ᒐᕙᒪᒃᑯᑦ ᓄᓇᓖᓪᓗ ᐱᓇᓱᐊᖃᑎᒌᖕᓂᖏᑦ
ᐸᐅᒃᑑᑎᒃᑯᑦ ᓴᖕᖏᔪᒥᒃ ᐃᓚᒌᒍᓯᖃᖅᑐᑦ ᒐᕙᒪᐅᓂᖓ ᐃᒻᒥᓂᖅᓱᖅᑐᑦ ᐊᒻᒪᓗ ᐃᓄᐃᑦ ᓄᓇᖏᑦ, ᓴᐳᒻᒥᔨᐅᓗᑕ ᐱᔪᓐᓇᐅᑎᖏᓐᓄᑦ ᐊᒻᒪᓗ 
ᐊᔪᖏᑎᑦᑎᔪᑦ ᐃᓄᖕᓂᒃ ᐊᕐᓇᓂᒃ, ᓄᑕᖃᓂᒃ, ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᒃᓗ. ᐋᕿᒃᓱᐃᓂᐊᖅᑐᒍᑦ ᐊᑐᐊᒐᕐᓂᒃ ᐅᑯᐊ ᐱᓯᒪᖃᑦᑎᐊᖅᑐᑦ 
ᓄᓇᖕᓕᑦ ᐱᔪᒪᔭᖏᓐᓂᒃ ᐊᒻᒪᓗ ᐊᓯᐅᔾᔭᐃᖅᓯᒍᑎᒃᓴᓂᒃ ᐱᐅᓯᑐᖃᕐᓄᑦ ᑕᒪᐅᓐᓇ ᐱᓕᕆᔭᐅᑲᐅᑎᒋᓗᑎᒃ ᒐᕙᒪᒃᑯᑎᒍᑦ ᐱᓕᕆᖃᑎᒌᒡᓗᑕ. 
ᑕᐃᒪᓗ ᓴᐳᒻᒥᓂᐊᖅᐳᒍᑦ ᑐᓴᕐᑎᑦᑎᓗᑕ ᐊᑐᖅᑕᐅᓯᒪᔪᓂᒃ, ᑐᕌᖅᑐᑦ ᐱᐅᔪᓂᒃ ᐊᓯᖑᕈᑎᒃᓴᓂᒃ ᐊᒻᒪᓗ ᐱᓕᕆᐊᖃᖅᑐᑦ ᐊᔾᔨᒋᔭᐅᓐᖏᑦᑐᓂᒃ 
ᐱᔭᕐᓂᕆᔭᐅᓐᖏᑦᑐᓂᑦ ᓵᑕᐅᑎᒪᖃᑦᑕᖅᑐᑦ ᐃᓄᖕᓂᑦ.  

ᑲᑎᒪᓂᖅ ᒐᕙᒪᑐᖃᒃᑯᑦ-ᑲᓇᑕᒥ ᐊᕕᒃᑐᖅᓯᒪᔪᑦ-
ᑎᐅᓕᑐᐊᓕᔅ ᒥᓂᔅᑕᐃᑦ ᐱᔭᒃᓴᖃᖅᑐᖅ ᐊᕐᓇᓂᒃ  
ᑕᐃᑲᓂ ᔪᓚᐃ, ᑲᑎᒪᔨ ᐱᒋᐊᓕᓵᖅᑐᖅ ᑎᑎᕋᖅᑎ-ᑮᓇᐅᔭᓕᕆᔨ 
ᐸᐃᔾ ᑭᒥᒃᓵᓇ-ᑯᕆᑉᔅ ᐊᒻᒪᓗ ᐊᖓᔪᖅᑳᖅ ᐃᖅᑲᓇᐃᔭᕐᕕᖕᒥ 
ᐅᓘᔅᒥᐊᕆ ᑰᐳ ᐃᓚᐅᓚᐅᖅᑐᑦ ᑲᑎᒪᔪᓂ ᒐᕙᒪᑐᖃᒃᑯᑦ-
ᑲᓇᑕᒥ ᐊᕕᒃᑐᖅᓯᒪᔪᑦ-ᑎᐅᓕᑐᐊᓕᔅ ᒥᓂᔅᑕᐃᑦ ᐱᔭᒃᓴᖃᖅᑐᖅ 
ᕖᓕᐱᖕᒥ. ᐃᓚᐅᓚᐅᖅᑐᑦ ᑲᑐᔾᔨᔪᑦ ᑲᓇᑕᒥ ᓄᓇᖅᑲᖅᑳᖅᓯᒪᔪᑦ 
ᓯᕗᓕᐅᖅᑎᑦ ᐊᒻᒪᓗ ᑭᒡᒐᖅᑐᖅᑎᑦ ᐅᖃᖃᑎᒌᒍᑎᒋᓪᓗᒋᑦ 
ᐱᔾᔪᑕᐅᓗᐊᖑᐊᖅᑐᑦ, ᑐᓴᕐᑎᑦᑎᓪᓗᑎᒃ ᐋᕿᒃᓯᒪᔾᔪᑎᒃᓴᓂᒃ, ᐊᒻᒪᓗ 
ᐃᖏᕐᕋᓯᑎᑦᑎᒃᑲᓐᓂᖅᖢᑎᒃ ᐊᖏᖅᑕᐅᖅᓯᒪᔪᓂᒃ ᐱᕚᓪᓕᖁᓪᓗᒋᑦ 
ᐊᖑᑎᑦ ᐊᕐᓇᐃᑦ ᐃᓚᐃᓐᓈᖅᑕᐅᖁᓇᒋᑦ ᑕᒪᐃᓐᓂ ᑲᓇᑕᒥ.   

ᐱᖓᓱᓂᑦ ᓯᓚᕐᔪᐊᒥ ᐱᓕᕆᖃᑎᒌᑦ 
ᐱᑎᐊᖅᑕᐅᖃᑦᑕᓐᖏᑦᑐᓄᑦ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ
ᑕᐃᑲᓂ ᓯᑎᐱᕆ, ᐊᖓᔪᖅᑳᖅ ᓈᓐᓯ ᐃᑐᒃ ᑭᒡᒐᖅᑐᐃᓚᐅᖅᑐᖅ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᓚᒋᔭᐅᓪᓗᓂ ᑲᓇᑕᒥ 
ᑲᑎᒪᔭᖅᑐᖅᑎᑕᐅᔪᑦ 6-ᖓ ᐱᖓᓱᓂᑦ ᓯᓚᕐᔪᐊᒥ ᐱᓕᕆᖃᑎᒌᑦ 
ᐱᑦᑎᐊᖅᑕᐅᖃᑦᑕᓐᖏᑐᓕᕆᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᖏᓐᓂᒃ 
ᐊᒻᒪᓗ ᓂᕕᐊᖅᓵᖏᓐᓂᒃ, ᑕᐃᑲᓂ ᐅᖃᖃᑎᒌᒍᑕᐅᓚᐅᖅᑐᖅ 
ᓇᖕᒥᓂ-ᑐᑭᒧᐊᒃᑎᑦᑎᔪᓐᓇᕐᓂᖅ ᓄᓇᖅᑲᖅᑳᖅᓯᒪᔪᓄᑦ ᐊᕐᓇᓄᑦ, 
ᓂᕕᐊᖅᓵᓄᑦ, ᐊᒻᒪᓗ ᐊᕐᓇᐅᔭᓂᒃ ᐊᖑᑕᐅᔭᓂᒃᓗ ᑲᓇᑕᒥ, 
ᔪᓇᐃᑎᑦ ᓯᑕᐃᑦᔅ, ᐊᒻᒪᓗ ᒥᒃᕼᐃᑯ. ᐅᓇ ᒪᕐᕉᖕᓄᑦ-ᐅᓪᓗᓄᑦ 
ᐱᓕᕆᖃᑎᒌᒍᑕᐅᔪᖅ ᐃᓚᖃᓚᐅᖅᑐᖅ ᓄᓇᖅᑲᖅᑳᖅᓯᒪᔪᑦ 
ᐊᕐᓇᐃᑦ ᐊᒻᒪᓗ ᒐᕙᒪᒃᑯᑦ ᐱᓕᕆᐊᖃᖅᑐᑦ ᑲᑎᒪᔨᖏᑦ, ᑕᐃᑲᓂ 
ᐅᖃᖃᑎᒌᒍᑕᐅᓚᐅᖅᑐᑦ ᐊᐅᓪᓗᑎᔪᑦ ᓇᖕᒥᓂᖅ-ᐊᐅᓚᑦᑎᔪᓐᓇᕐᓂᖅ 
ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ ᐊᒻᒪᓗ ᐊᕐᓇᐅᔭᓂᒃ 
ᐊᖑᑕᐅᔭᓂᒃᓗ ᑲᓇᑕᒥ, ᔪᓇᐃᑎᑦ ᓯᑕᐃᑦᔅ, ᐊᒻᒪᓗ ᒥᒃᕼᐃᑯ.

ᐃᓚᐅᔪᑦ ᐱᓕᕆᐊᖃᓚᐅᖅᑐᑦ ᓴᐳᒻᒥᔾᔪᑎᒃᓴᓂᒃ ᓄᓇᖅᑲᖅᑳᖅᓯᒪᔪᑦ 
ᒥᒃᕼᐃᑯ ᐋᕿᒋᐊᕐᓂᐊᕐᒪᑦ ᒪᓕᒐᕐᔪᐊᖓ ᓴᐳᒻᒥᔪᖅ 
ᐱᔪᓐᓇᐅᑎᖏᓐᓂᒃ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᕿᓂᖅᑐᑦ-
ᒥᒃᕼᐃᑲᒥᐅᑦ. ᒪᑐᐃᖅᓯᓪᓗᑎᒃ ᐅᖃᓪᓚᓚᐅᖅᑐᑦ ᑲᓇᑕ ᒥᓂᔅᑕᖓ 
ᐃᓄᓕᕆᔨᑐᖃᒃᑯᑦ ᒋᐅᓕ ᐊᓇᓐᑕᓴᓐᖓᕆ, ᒥᒃᕼᐃᑯᑉ ᒥᓂᔅᑕᖓ 
ᐊᓕᓯᐊ ᐸᖅᓰᓇ ᐃᐱᐅᕋ ᐊᑭᐊᓂᕐᒥᐅᓄᑦ ᐱᓕᕆᐊᒃᓴᓄᑦ, ᐊᑎᕕᐅ 
ᐃᓕᔨᓄ, ᐊᖓᔪᖅᑳᖅ ᓄᓇᖅᑲᖅᑳᖅᓯᒪᔪᓄᑦ, ᐊᒻᒪᓗ ᑭᒡᒐᖅᑐᖅᑎ 
ᔪᓇᐃᑎᑦ ᓯᑕᐃᑦᔅ. 

ᐊᕐᕌᒍᑕᒫᖅᓯᐅᑎ ᑲᑎᒪᕕᔪᑦ ᐃᓄᐃᑦ ᑕᐱᕇᑦ ᑲᓇᑕ
ᐱᒋᐊᓕᓵᖅᑐᖅ ᓈᓐᓯ ᐃᑐᒃ ᑲᑎᒪᖃᑎᒋᓚᐅᖅᑕᖓ ᐃᓄᐃᑦ 
ᑕᐱᕇᑦ ᑲᓇᑕ ᐊᖓᔪᖅᑳᖅ ᓇᐃᑕᓐ ᐅᐱᑦ ᐊᒻᒪᓗ ᓯᕗᓕᐅᖅᑎᑦ 
ᓄᓇᑖᖅᓯᒪᔪᑦ ᐊᐅᓚᑦᓯᔨᖏᑦ ᖃᕆᓴᐅᔭᒃᑯᑦ ᐊᕐᕌᒍᑕᒫᖅᓯᐅᑎ 
ᑲᑎᒪᔪᑦ ᐃᓅᕕᖕᒥ ᓯᑎᐱᕆ 18. ᐱᒋᐊᓕᓵᖅᑐᖅ ᑎᑎᕋᖅᑎ-
ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ-ᑯᕆᑉᔅ, ᑐᒃᑑᔮᖅᑐᒥ ᓄᓇᖃᓚᐅᖅᓯᒪᔪᖅ, 
ᐃᓚᐅᓚᐅᖅᑐᖅ ᑕᐃᑲᓃᖃᑕᐅᓪᓗᓂ. ᐸᐅᒃᑑᑎᒃᑯᑦ 
ᑐᓐᖓᓱᒃᑎᑦᑎᓚᐅᖅᑐᑦ ᐱᕕᖃᖅᑎᑕᐅᒐᒥᒃ ᐃᑲᔪᖃᑕᐅᔪᓐᓇᖅᖢᑎᒃ 
ᐊᒻᒪᓗ ᓴᖕᖏᒃᑎᒋᐊᖅᖢᒋᑦ ᐱᓕᕆᖃᑎᒌᖕᓂᖅ ᑐᕌᖅᑕᓕᑦ 
ᐊᑕᐅᓯᑦᑕᐃᓐᓇᒥᒃ. 

ᑲᑎᒪᔨᖏᑦ ᑲᓇᑕᒥ ᑲᑎᒪᔭᖅᑐᖅᑎᑕᐅᓯᒪᔪᑦ ᒥᑭᕼᐃᑯ 6-ᖓ ᓯᓚᕐᔪᐊᒥ ᐱᖓᓱᑦ 
ᐱᓕᕆᖃᑎᒌᑦ ᐱᑦᑎᐊᖅᑕᐅᖃᑦᑕᓐᖏᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ 
ᓂᕕᐊᖅᓵᑦ

ᑎᑎᕋᖅᑎ-ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ-ᑯᓕᑉᔅ, ᐃᖅᑲᓇᐃᔭᖅᑎᑦ ᐊᖓᔪᖅᑳᖓ 
ᐅᓗᔅᒥᐊᕆ ᑰᐳ, ᐊᒻᒪᓗ ᒥᓂᔅᑕ ᐊᕐᓇᓄᑦ, ᐊᕐᓇᐅᔭᐃᑦ ᐊᖑᑕᐅᔭᐃᑦ 
ᐃᓚᐃᓐᓈᖅᑕᐅᖁᓇᒋᑦ, ᐊᒻᒪᓗ ᒪᒃᑯᒃᑐᖅ, ᒪᓯ ᓕᓐ

ᑎᑎᕋᖅᑎ-ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ-ᑯᓕᑉᔅ ᐱᖃᑎᒋᔭᖓ ᑐᒍᐃᓐ ᓯᒥᑦ ᐊᒻᒪᓗ 
ᑲᑎᒪᔨ ᐃᓅᕕᐊᓗᐃᑦ ᐊᕕᒃᑐᖅᓯᒪᔪᑦ ᑯᐊᐳᕆᓴᓐ 

ᐃᓄᐃᑦ ᓯᓚᕐᔪᐊᕐᒥ ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ 
ᑲᓇᑕ ᐊᕐᕌᒍᑕᒫᖅᓯᐅᑎᑦ ᑲᑎᒪᔪᑦ 
ᐱᒋᐊᓕᓵᖅᑐᖅ ᑎᑎᕋᖅᑎ-ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ-ᑯᕆᑉᔅ 
ᐃᓚᐅᓚᐅᖅᑐᖅ ᐃᓄᐃᑦ ᓯᓚᕐᔪᐊᒥ ᐅᑭᐅᖅᑕᖅᑐᒥᐅᖃᑎᒌᑦ 
ᑲᑎᒪᔨᖏᓐᓂ ᐊᕐᕌᒍᑕᒫᖅᓯᐅᑎ ᑲᑎᒪᔪᑦ ᐃᓅᕕᒃ ᓯᑎᐱᕆ 19. 
ᐊᖏᔪᒥᒃ ᖁᔭᓐᓇᒦᒃ ᓇᑯᕐᒦᒃ ᐊᖓᔪᖅᑳᖅ ᓖᓴ ᖁᐱᕐᕈᐊᓗᒃ 
ᐃᓂᖃᕐᑎᑦᑎᔪᖅ ᐸᐃᔾ ᐃᒡᓯᕙᑎᑕᖓ ᑭᒡᒐᖅᑐᐃᓪᓗᓂ 
ᐱᒋᐊᓕᓵᖅᑐᖅ ᐊᖓᔪᖅᑳᖅ ᓈᓐᓯ ᐃᑐᒃ.

ᐊᐅᐸᖅᑐᖅ ᐊᒪᐅᑎ ᐱᓕᕆᐊᖑᔪᖅ 
ᓴᕿᔮᖅᑎᑕᐅᓚᐅᖅᐳᖅ ᐃᓚᒌᑦ/ᐃᓚᒌᑦ ᑕᑯᔭᒐᖃᕐᕕᖕᒥ 
ᓴᕿᔮᖅᑎᑕᐅᑎᓪᓗᒋᑦ
ᐅᓇ ᐊᐅᐸᖅᑐᖅ ᐊᒪᐅᑎ ᐱᓕᕆᐊᖑᔪᖅ, ᐃᒃᐱᒍᓱᒃᑐᖅ 
ᐊᓯᐅᖃᔪᓂᒃ ᐊᒻᒪᓗ ᐃᓄᐊᖅᑕᐅᓯᒪᔪᓂᒃ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᓪᓗ, ᐅᑯᐊ 
ᓴᕿᔮᕐᓂᐊᖅᑐᖅ ᐃᓚᒌᑦ ᑕᐃᑲᓂ FOFA ᑕᑯᔭᒐᖃᕐᕕᖓ ᓯᑎᐱᕆ 
30-ᒥᑦ ᑎᑭᓪᖢᒍ ᑎᓯᐱᕆ 6-ᒧᑦ, 2024. ᑕᑯᔭᒐᖃᕐᕕᒃ ᑲᒪᒋᔭᖓ 
ᕼᐃᑐ ᐃᒡᓗᓕᐅᖅᑎ ᐊᒻᒪᓗ ᑕᕐᕋᓕᒃ ᐸᑐᓕᑦᔾ ᓴᐳᓐᓂᐊᕈᑎᖏᑦ 
ᐃᓄᐃᑦ ᓯᕗᓂᒃᓴᖏᓐᓄᑦ, ᑕᑯᔭᒐᖃᕐᕕᒃ ᑕᑯᓐᓇᖅᑐᖅ 
ᐃᓄᐃᑦ ᐃᓚᒌᒍᓯᖏᓐᓂᒃ, ᓄᓇᓖᑦ, ᐊᒻᒪᓗ ᐱᔭᒃᓴᖃᓚᐅᖅᑐᑦ 
ᓴᓇᖕᖑᐊᖅᓯᒪᔪᓕᕆᓂᕐᒥ.

https://www.concordia.ca/finearts/about/galleries-
venues/galerie-fofa/expositions/2024/ilagiit-
relation.html

ᑎᑎᕋᖅᑎ-ᑮᓇᐅᔭᓕᕆᔨ ᐸᐃᔾ ᑭᒥᒃᓵᓇ-ᑯᓕᑉᔅ ᐱᖃᑎᒋᔭᖓ ᐃᓄᐃᑦ 
ᐅᑭᐅᖅᑕᖅᑐᒥᐅᖃᑎᒌᑦ ᑲᑎᒪᔨᖏᑦ ᑲᓇᑕ ᐊᖓᔪᖅᑳᖓ ᓖᓴ ᖁᐱᕐᕈᐊᓗᒃ

ᐸᐅᒃᑑᑎᑦ ᐊᐅᐸᖅᑐᖅ ᐊᒪᐅᑎ ᓴᕿᔮᖅᑎᑕᐅᔪᖅ ᐃᓚᒌᑦ ᑕᑯᔭᖃᕐᕕᖕᒥ. ᐊᔾᔨᓕᐅᖅᑕᖓ: ᓗᐊᓕᔅ ᐳᓕᐄ

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᓂᖅ 2023-2024
ᐊᕐᕌᒍᑕᒫᖅᓯᐅᑎ ᑲᑎᒪᓂᖅ ᐅᑎᕐᕕᒋᓪᓗᒍ: ᖁᕕᐊᓱᒍᑎᕗᑦ ᐱᕙᓪᓕᐊᓂᖅ ᐊᒻᒪᓗ ᐋᕿᒃᓯᓂᖅ ᓯᕗᓂᒃᓴᑦᑎᓐᓄᑦ 
ᓯᕗᓕᐅᑎᒋᐊᓕᖕᓂᒃ
ᑕᐃᑲᓂ ᐅᒃᑑᐸ 8-ᒥᑦ 9-ᒧᑦ, 2024, ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕ ᐊᕐᕌᒍᑕᒫᖅᓯᐅᑎᒥᖕᓂᒃ ᑲᑎᒪᓚᐅᖅᑐᑦ ᕼᐃᐅᑕᓐ ᒐᑕᓐ ᑐᔪᕐᒥᕕᒃ 
ᐋᑐᕚᒥ. ᑲᑎᒪᔨᑦ ᐊᒻᒪᓗ ᑲᑎᒪᔭᖅᑐᖅᑎᑕᐅᓯᒪᔪᑦ ᑕᒪᐃᓐᓂᑦ ᐃᓄᐃᑦ ᓄᓇᖓ ᐊᒻᒪᓗ ᓄᓇᓕᖅᐸᐅᔭᓂᑦ ᑲᑎᓚᐅᖅᑐᑦ ᐱᓕᕆᐊᕆᓪᓗᒋᑦ 
ᑭᖑᓂᑦᑎᓐᓂᑦ ᑲᔪᓯᑦᑎᐊᖅᓯᒪᔪᑦ ᐊᒻᒪᓗ ᓯᕗᓂᒃᓴᑦᑎᓐᓄᑦ ᐸᕐᓇᐅᑎᑦ. 

ᓄᑖᖅ ᒐᕙᒪᑐᖃᒃᑯᑦ ᐃᑲᔪᖅᑐᑦ ᓯᕗᓕᐅᖅᑎᐅᓂᕐᒧᑦ ᐱᕙᓪᓕᐊᑎᑦᑎᓂᖅ 
ᑕᐃᑲᓂ ᐊᕐᕌᒍᑕᒫᖅᓯᐅᑎᑦ ᑲᑎᒪᓪᓗᑎᒃ, ᒥᓂᔅᑕ ᒋᐅᓕ ᐊᓇᓐᑕᓴᓐᖓᕆ, ᒥᓂᔅᑕᖓᑦ 
ᐃᓄᓕᕆᔨᑐᒃᑯᑦ ᑲᓇᑕ, ᑐᓴᕐᑎᑦᑎᓚᐅᖅᑐᖅ $510,000 ᒐᕙᒪᑐᖃᒃᑯᓂᑦ ᑮᓇᐅᔭᒃᓴᓂᒃ 
ᐃᑲᔫᑎᒃᓴᐃᑦ ᐱᓕᕆᔨᑖᖅᐸᓪᓕᐊᑎᑦᑎᓂᕐᒧᑦ ᐱᔪᓐᓇᐅᑎᑖᖅᐸᓪᓕᐊᓂᕐᒧᑦ ᑲᑎᒪᔾᔪᑎᒃᓴᐃᑦ. ᐅᓇ 
ᑮᓇᐅᔭᒃᓴᖅ ᐱᐅᓯᕚᓪᓕᖅᑎᑦᑎᓂᐊᕐᒪᑕ ᐃᑲᔪᖅᓯᕆᐊᖃᕐᓂᖅ ᐸᐅᒃᑑᑎᒃᑯᓂ ᓯᕗᓕᐅᖅᑎᓂ, 
ᓴᖕᖏᔫᓂᐊᕐᒪᑕ ᐱᔨᑦᑎᕋᑦᑎᐊᕐᓂᖅᓴᐅᓗᑎᒃ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ ᐊᒻᒪᓗ 
ᐊᕐᓇᐅᔭᐃᑦ ᐊᖑᑕᐅᔭᐃᑦ ᐃᓄᐃᑦ. 

ᓴᖕᖏᒃᑎᒋᐊᕐᓂᖅ ᐱᓕᕆᖃᑎᒌᖕᓂᕐᒧᑦ
ᓇᐃᑕᓐ ᐅᐱᑦ, ᐊᖓᔪᖅᑳᖅ ᐃᓄᐃᑦ ᑕᐱᕇᑦ ᑲᓇᑕ, ᐃᓚᐅᓚᐅᖅᑐᖅ 
ᑲᑎᒪᓪᓗᑎᒃ, ᑲᔪᖏᖅᓴᐃᔪᑦ ᐱᕈᖅᐸᓪᓕᐊᖁᓪᓗᒋᑦ ᐃᑲᔪᖅᑎᒌᑦᑎᐊᕈᓐᓇᕐᓂᖏᑦ 
ᐊᕙᑖᓂᑦ ᐸᐅᒃᑑᑎᒃᑯᑦ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ ᑲᔪᓯᓂᐊᕐᒪᑕ 
ᐊᑕᐅᓯᕐᒧᑦ ᐊᓯᖅᓯᒪᔾᔪᑎᖏᑦ ᐱᐅᓯᕚᓪᓕᖁᓪᓗᒋᑦ ᐃᓅᓯᖏᑦ ᐃᓄᐃᑦ ᐊᕐᓇᐃᑦ 
ᐊᒻᒪᓗ ᐃᓚᖏᑦ ᑕᒪᐃᓐᓂ ᑲᓇᑕᒥ.

ᑲᑎᒪᔨᑦ ᓂᕈᐊᖅᑕᐅᔪᑦ ᐊᒻᒪᓗ ᓄᑖᑦ ᓯᕗᓕᐅᖅᑎᑦ
ᑕᐃᒪᓐᓇᐅᖕᒪᑦ ᐊᑯᓚᐃᑦᑐᒥᒃ ᐱᓕᕆᐊᒃᓴᒥᖕᓂᒃ ᐃᖏᕐᕋᑎᑦᑎᓗᑎᒃ, ᑲᑎᒪᔨᑦ ᓂᕈᐊᖅᑕᐅᔪᑦ ᓂᕈᐊᓇᐅᖅᑐᑦ ᐃᓐᓄᖕᓂᐊᕐᒪᑕ ᐃᓄᖃᓐᖏᑦᑐᑦ 
ᐃᓂᒋᒃᓴᐃᑦ. ᐅᓇ ᓄᑖᖅ ᑲᑎᒪᔨ ᑭᒃᑰᖕᒪᖔᑕ ᓇᓂᔪᓐᓇᖅᑕᑎᑦ ᐅᕙᓂ:  www.pauktuutit.ca/about-us/board-of-directors/.

ᐋᕿᒃᓯᒪᔾᔪᑎᒃᓴᓄᑦ ᐱᓕᕆᔪᒫᖅᑕᓂᒃ ᐸᕐᓇᐅᑎ ᐊᒻᒪᓗ ᐊᕐᕌᒍᑕᒫᖅᓯᐅᑎ ᐅᓂᒃᑳᖅ
ᐸᐅᒃᑑᑎᒃᑯᑦ ᐱᒋᐊᖅᑎᑦᑎᔪᑦ ᓄᑖᒥᒃ ᑕᓪᓕᒪᓄᑦ-ᐊᕐᕌᒍᓄᑦ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᐱᓕᕆᔪᒫᖅᑕᓄᑦ, ᓇᓗᓇᐃᑦᑎᐊᖅᓯᒪᔪᑦ 
ᐊᑑᑎᖃᖅᑐᑦ ᓯᕗᓪᓕᐅᑎᒋᐊᓕᑦ ᑲᔪᓯᓂᐊᕐᓗᑕ ᐃᑲᔪᕆᐊᓕᖕᓄᑦ ᐃᓄᐃᑦ ᐊᕐᓇᐃᑦ, ᓂᕕᐊᖅᓵᑦ, ᐊᒻᒪᓗ ᐊᕐᓇᐅᔭᐃᖅ ᐊᖑᑕᐅᔭᐃᓪᓗ ᐃᓄᐃᑦ. 
ᐅᑯᐊ ᓴᕿᑎᑕᐅᔪᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 2023-2024 ᐱᓕᕆᐊᖑᓚᐅᖅᑐᓂᒃ ᐊᐅᓚᑦᓯᔨᑦ ᐊᖏᔪᒥᒃ ᑲᔪᓯᑦᑎᐊᖅᓯᒪᔭᖏᑦ ᐊᒻᒪᓗ 
ᐱᕙᓪᓕᐊᑎᑕᖏᑦ ᐊᕐᕌᓂᓂᑦ.

– continued on next page

ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ 
ᐸᐅᒃᑑᑎᒃᑯᑦ ᐃᓄᐃᑦ ᐊᕐᓇᐃᑦ ᑲᓇᑕ ᐱᒋᐊᖅᑎᑦᑎᔪᑦ 2025-ᒥᑦ 2029-ᒧᑦ ᐋᕿᒃᓯᒪᔾᔪᑎᑦ ᐱᓕᕆᓂᐊᖅᑕᒥᖕᓄᑦ 
ᐸᕐᓇᐅᑎᑦ ᐊᐅᓪᓗᑎᔪᑦ ᓴᐳᓐᓂᐊᕐᓂᕐᒥᒃ 
ᖁᕕᐊᓱᒃᑐᒍᑦ ᑐᓴᕐᑎᑦᑎᔪᓐᓇᕋᑦᑕ ᓴᕿᑦᑎᓂᑦᑎᓐᓂᒃ 2025-ᒥᑦ 2029-ᒧᑦ ᐋᕿᒃᓯᒪᔾᔪᑎᒃᓴᑦᑎᓐᓄᑦ ᐸᕐᓇᐅᑎᑦ. ᐅᖓᑖᓄᑦ 40 
ᐊᕐᕌᒍᓂ, ᐃᖅᑲᓇᐃᔭᖃᖅᑕᖅᐳᒍᑦ ᑕᖃᔪᓐᓇᕋᑕ ᐱᐅᓯᕚᓪᓕᖅᓯᒪᓐᓂᐊᕐᒪᑦ ᐃᓅᓯᓕᕆᓂᖅ, ᐱᐅᓯᑐᖃᓕᕆᓂᖅ, ᐊᒻᒪᓗ ᒪᑭᒪᓇᓱᐊᕐᒧᑦ 
ᖃᓄᐃᖏᑦᑎᐊᕈᑎᒃᓴᓄᑦ ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ, ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᑦ ᐃᓄᐃᑦ. ᓅᑕᖅ ᐋᕿᒃᓯᒪᔾᔪᑎᒃᓴᑦᑎᓐᓄᑦ ᐸᕐᓇᐅᑎ 
ᐋᕿᒃᑐᖅᓯᒪᔪᖅ ᑕᒪᑐᒧᖓ ᓴᖕᖏᔪᓂᒃ ᑐᓐᖓᔾᔪᑎ, ᓇᓗᓇᐃᖅᓯᔪᑦ ᑐᑭᓯᓇᑦᑎᐊᖅᑐᓂᒃ ᐊᖁᑎᒋᓂᐊᖅᑕᕗᑦ ᓯᕗᒻᒧᐊᒃᐸᓪᓕᐊᓗᑕ ᓴᐳᒻᒥᓗᑕ 
ᓂᐱᒋᔭᐅᓗᑕ ᐱᓕᕆᔾᔪᓯᕐᓄᑦ ᐅᑯᐊ ᐱᔾᔪᑎᖃᖅᑐᑦ ᐊᔾᔨᐅᓐᖏᑦᑐᓂᒃ ᐱᔪᒪᔭᖏᓐᓂᒃ ᓄᓇᓖᖅ ᑕᒪᐃᓐᓂ ᐊᔾᔨᒌᓐᖏᑦᑐᓂᒃ ᒪᓕᒐᖅᑎᒍᑦ ᓄᓇᒥᖕᓂ 
ᓴᖕᖏᓂᖃᖅᑐᑎᒍᑦ. 

ᐅᓇ 2025-ᒥᑦ 2029-ᒧᑦ ᐋᕿᒃᓯᒪᔾᔪᑎᒃᓴᓂᒃ ᐸᕐᓇᐅᑎ ᐊᐅᓪᓗᑎᔪᖅ 6 
ᓯᕗᓪᓕᐅᑎᒋᐊᖃᓗᐊᖑᐊᖅᑐᓂᒃ:
•	 ᐊᖏᒡᓕᒋᐊᕐᓗᒋᑦ ᐊᒃᑐᐃᓂᖅᐳᑦ ᐊᒻᒪᓗ ᓵᑕᒃᓴᐅᓂᖅᐳᑦ ᑖᒃᑯᓄᖓ 

ᐃᓄᖕᓄᑦ ᐊᕐᓇᓄᑦ, ᓂᕕᐊᖅᓵᓄᑦ ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᑦ 
ᐃᓄᖕᓄᑦ.  ᒪᓕᑦᑎᐊᕐᓗᑎᒃ ᑕᒪᐃᓐᓂᒃ ᓴᐳᑎᒋᐊᓕᖕᓂᒃ ᐊᐅᓪᓗᑎᔪᑦ 
ᑭᒡᒐᖅᑐᐃᓂᖅ ᐃᑲᔪᖅᑎᐅᓂᖅ ᓯᕗᓪᓕᐅᑎᒋᐊᖃᖅᑐᓄᑦ.

•	 ᑲᓇᑕᒥ ᓯᕗᓕᐅᖅᑎᑦ ᐊᐅᓇᔾᔭᐃᓂᖅ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᑦ ᐃᓄᐃᑦ ᖃᐅᔨᒪᔭᓂᒃ 
ᐊᒻᒪᓗ ᐱᐅᓯᕚᓪᓕᕐᓗᒋᑦ ᑖᒃᑯᐊ ᑎᑎᖃᖏᑦ ᖃᐅᔨᓴᖅᓯᒪᔪᑦ 
ᐱᔾᔪᑎᒋᓪᓗᒋᑦ ᐃᓅᓯᖏᑦ.

•	 ᐊᑐᖅᓯᓗᑕ ᐱᕈᖅᓴᐃᔩᑦ ᐊᐅᓪᓗᑎᓗᑕ ᐱᕙᓪᓕᐊᑎᑦᑎᓂᖅ ᐊᒻᒪᓗ 
ᓴᖕᖏᓂᖅᑖᕐᑎᑦᑎᓂᖅ ᓯᕗᓂᒃᓴᕆᓂᐊᖅᑕᑦᑎᓂᒃ ᐃᓄᖕᓂᒃ ᐊᕐᓇᓂᒃ, 
ᓂᕕᐊᖅᓵᓂᒃ, ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᑦ ᐃᓄᐃᑦ ᓯᕗᓕᐅᖅᑎᑦ.

•	 ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒌᖕᓕᕗᑦ ᐋᕿᒃᓱᐃᓗᑕ 
ᑕᒪᐃᑦᑕ ᐱᓇᓱᐊᖅᑎᑖᖅᐸᓪᓕᐊᓂᖅ ᐊᒻᒪᓗ ᐱᕚᓪᓕᕐᓗᑎᒃ 
ᑕᒪᓐᓄᒃ ᓯᕗᓪᓕᐅᑎᔪᒪᔭᕗᒃ

ᑕᐃᒪᓗ ᑕᑯᓐᓇᖅᖢᑕ ᓯᕗᓂᒃᓴᑦᑎᓐᓄᑦ, ᐅᑯᐊ 6 ᓯᕗᓪᓕᐅᑎᒋᐊᖃᖅᑐᑦ 
ᑐᑭᒧᐊᒍᑎᒋᓂᐊᖅᑐᑦ ᐊᖏᒡᓕᐊᕐᓂᐊᕐᒪᑕ ᐊᒃᑐᐃᓂᖅᐳᑦ, ᐅᓄᖅᓯᒋᐊᕐᓗᑎᒃ 
ᑲᓇᑕᒥ ᓯᕗᓕᐅᖅᑎᐅᓂᖅᐳᑦ, ᐊᒻᒪᓗ ᐋᕿᑦᑎᐊᕐᓗᒋᑦ ᐱᔪᓐᓇᐅᑎᖏᑦ ᐊᒻᒪᓗ ᖃᓄᐃᖏᑦᑎᐊᕈᓐᓇᐅᑎᖏᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ. 
ᖃᐃᖁᕙᑦᑎᒋᑦ ᐃᓕᑦᑎᒃᑲᓐᓂᕐᓂᐊᕋᕕᑦ ᐊᒻᒪᓗ ᐅᖃᓕᒫᕐᓗᒍ ᑕᒪᕐᒥᒃ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᑎᑎᕋᖅᓯᒪᔪᑦ ᑕᒪᕐᒥᒃ ᖃᓪᓗᓈᑎᑐᑦ 
ᐊᒻᒪᓗ ᐃᓄᒃᑎᑐᑦ ᐅᕘᓇ.

ᑲᑐᔾᔨᓗᑕ, ᑲᔪᓯᓂᐊᖅᑐᖅ ᐃᖏᕐᕋᑎᑦᑎᓂᖅᐳᑦ ᑐᑭᖃᖅᑐᓂᒃ ᐊᓯᖑᕐᓂᐊᕐᒪᑕ ᑖᒃᑯᓄᖓ ᐃᓄᖕᓂᒃ ᐊᕐᓇᓂᒃ, ᓂᕕᐊᖅᓵᓂᒃ ᐊᒻᒪᓗ ᐊᕐᓇᐅᔭᐃᑦ 
ᐊᖑᑕᐅᔭᐃᑦ ᐃᓄᐃᑦ ᑕᒪᐃᓐᓂ ᑲᓇᑕᒥ.

– continued on next page

ᐅᓇ ᒫᓐᓇᕈᖅᑎᓯᒪᔪᖅ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎ ᓇᓗᓇᐃᑦᑎᐊᖅᓯᒪᔪᖅ 
ᐊᑐᕐᓂᐊᖅᑕᑦᑎᓐᓂᒃ ᓴᖕᖏᔪᒥᒃ ᓂᐱᖃᕐᓗᑕ ᓴᐳᒻᒥᓗᑕ ᓂᐱᒋᔭᐅᓗᑕ ᐅᑯᐊ ᐊᔾᔨᒋᔭᐅᓐᖏᑦᑐᑦ 
ᖃᐅᔨᒪᔭᐅᔪᑦ ᖃᓄᕆᑦᑐᑐᐃᓐᓇᓂᑦ ᑭᓐᖒᒪᒋᔭᐅᔪᑦ ᐊᕐᓇᓂᑦ ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᑦ 
ᐃᓄᖕᓂᑦ. ᓯᕗᓪᓕᐅᑎᒋᐊᖃᖅᑕᕗᑦ ᑐᓐᖓᓂᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 
ᐱᓯᒪᓂᖃᖅᑐᑦ ᐊᖏᖅᓯᒪᓂᑦᑎᓐᓂᒃ ᐅᖃᐅᓯᕆᓗᒋᑦ ᐱᓕᕆᐊᕆᓗᒋᑦ ᐱᔭᕐᓂᖃᑦᑕᓐᖏᑦᑐᑦ 
ᓄᓇᑦᑎᓐᓂ.””	 ᓈᓐᓯ ᐃᑐᒃ, ᐃᒡᓯᕙᐅᑕᖅ,  ᐸᐅᒃᑑᑎᑦ

ᐊᑐᐊᒐᒃᓴᓕᕆᓂᕐᒧᑦ
ᐋᕿᒃᓯᒪᔾᔪᑎᒃᓴᓄᑦ ᐊᑐᐊᒐᓕᕆᓂᖅ - ᑐᑭᓯᓇᑦᑎᐊᖅᑐᖅ 
ᐊᒃᑐᐃᓂᖃᐃᓐᓇᕐᓂᐊᖅᑐᖅ
ᖁᕕᐊᓱᒃᐳᒍᑦ ᑐᓴᕐᑎᑦᑎᔪᓐᓇᕋᑦᑕ ᐱᒋᐊᕈᑎᑦ ᓄᑖᑦ ᐋᕿᒃᓯᒪᔾᔪᑎᒃᓴᓄᑦ 
ᐊᑐᐊᒐᐃᑦ, ᐅᑯᐊᓗ ᑐᑭᒧᐊᒍᑎᒋᓂᐊᖅᑐᑦ ᖃᐅᔨᒪᔨᐅᓂᖅ ᓴᐳᒻᒥᔨᐅᓂᖅ 
ᐊᒻᒪᓗ ᐃᖏᕐᕋᓯᑎᑕᐅᓯᒪᔪᑦ ᐱᐅᓯᕚᓪᓕᖁᓪᓗᒋᑦ ᐃᓅᓯᖏᑦ ᐃᓄᐃᑦ 
ᐊᕐᓇᐃᑦ, ᓄᑕᖃᑦ, ᐊᒻᒪᓗ ᐊᕐᓇᐅᔭᐃᑦ ᐊᖑᑕᐅᔭᐃᓪᓗ. ᐅᑯᐊ ᐊᑐᐊᒐᐃᑦ 
ᓇᓗᓇᐃᖅᓯᓯᒪᔪᑦ ᐊᐅᓪᓗᑎᔭᑐᐊᕆᓐᖏᑕᑦᑎᓐᓂᒃ ᓯᕗᒻᒧᐊᒍᑎᒃᓴᓄᑦ 
ᑭᓯᐊᓂᖅᑕᐅᖅ ᓯᓚᑖᒍᑦ ᓴᓇᔭᒃᓴᐃᑦ, ᐋᕿᒃᓯᒪᔪᑦ ᓱᓕᑦᑎᐊᖅᑐᓂᒃ 
ᐱᓕᕆᐊᒃᓴᕆᔭᑦᑎᓐᓂᒃ ᐊᒻᒪᓗ ᐅᒃᐱᓈᖅᑐᓂᒃ ᐊᒃᑐᐃᓗᑕ. 

ᒪᓕᑦᑎᐊᕐᓗᑎᒃ ᐋᕿᒃᓯᒪᔾᔪᑎᒃᓴᕗᑦ ᐸᕐᓇᐅᑎᑦᑎᓐᓄᑦ, ᑖᒃᑯᓄᖓ ᐊᑐᐊᒐᒃᓴᓄᑦ 
ᑐᑭᓯᓇᑦᑎᐊᖅᑐᓂᒃ ᐊᖁᑎᒃᓴᖏᑦ ᓯᕗᒻᒥᐊᒍᑎᒃᓴᑦ, ᓇᓗᓇᐃᑦᑎᐊᖅᓯᒪᔪᑦ 
ᓇᓪᓕᐊᖕᓂᒃ ᐱᔾᔪᑕᐅᔪᓂᒃ ᐊᐅᓪᓗᑎᓂᐊᖅᑐᑦ ᓴᕿᑦᑎᕙᓪᓕᐊᑎᓪᓗᑕ 
ᐊᑯᓂᐅᔪᒥᒃ ᐊᓯᖑᕐᓂᐊᖅᑐᓄᑦ. ᐅᓇ ᐱᒋᐊᕈᑎᕗᑦ ᑐᓴᖅᑎᑕᐅᓯᒪᔪᓂᑦ 
ᓯᓚᕐᔪᐊᒥ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ, ᐊᖑᑎᑦ 
ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑕᔪᐃᓐᓇᐃᑦ ᑕᒪᐃᓐᓄᑦ ᐱᓕᕆᔭᑦᑎᓐᓄᑦ. ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ 
ᖃᐅᔨᓴᖅᑕᐅᓂᖏᑦ ᓴᖕᖏᒃᑎᒋᐊᖅᑎᑦᑎᓲᖅ ᖃᓪᓗᓈᑎᑐᑦ ᐃᓕᖁᓯᖃᓗᐊᕈᓐᓃᖅᑎᑦᑎᓂᖅ ᐊᒻᒪᓗ ᖃᓪᓗᓈᑎᑐᑦ ᑕᐅᑦᑐᖃᕆᐊᖃᓐᖏᓐᓂᕐᒧᑦ 
ᐱᓯᒪᔪᑦ, ᑕᐃᑲᓂ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᔾᔪᑕᐅᓗᑎᒃ ᑐᑭᒧᐊᒃᑎᑦᑎᔾᔪᑕᐅᓗᑎᒃ ᑕᒪᐃᓐᓄᑦ ᐃᖏᕐᕋᓯᑎᓯᒪᔭᑦᑎᓐᓄᑦ.    

•	 ᐋᓐᓂᐊᖃᕐᓇᓐᖏᑦᑐᓕᕆᓂᖅ: ᑲᔪᓯᓂᐊᕋᑦᑕ ᓴᐳᒻᒥᔨᐅᓗᑕ ᐊᑭᕋᖅᑐᖅᑐᓂᒃ ᓄᓇᖅᑲᖅᑳᖅᓯᒪᔪᓂᒃ ᐅᕕᖃᑎᒋᓐᖏᑕᒥᖕᓂᒃ 
ᐋᓐᓂᐊᕕᖕᓂ, ᑖᒃᑯᐊᓗ ᐅᖃᐅᓯᕆᓗᒋᑦ ᐅᓗᕆᐊᖅᓵᖅᑕᐅᔪᑦ ᓱᕉᓂᕋᖅᑕᐅᓪᓗᑎᒃ ᐊᒻᒪᓗ ᐋᓐᓂᐊᕕᖕᓂ ᐱᑦᑎᐊᖅᑕᐅᖃᑦᑕᓐᖏᑦᑐᑦ. 
ᐱᓕᕆᓇᓱᐊᖅᑕᕗᑦ ᐊᐅᓪᓗᑎᓗᒋᑦᑕᐅᖅ ᐆᒻᒪᖅᑎᒋᐊᕐᓗᒋᑦ ᐃᓄᐃᑦ ᐃᕐᓂᓱᒃᓰᓂᖏᑦ ᐊᒻᒪᓗ ᐱᐅᓯᕚᓪᓕᖅᑎᓪᓗᒋᑦ ᐋᓐᓂᐊᕕᖕᓂᑦ 
ᐱᔨᑦᑎᕋᖅᑕᐅᔪᓐᓇᕐᓂᖏᑦ, ᑕᐃᒪᓗ ᑖᒃᑯᐊ ᐃᓄᐃᑦ ᐊᕐᓇᐃᑦ ᐱᑎᑕᐅᓯᒪᓗᑎᒃ ᐱᐅᓯᑐᖃᖏᓐᓄᑦ ᐊᑑᑎᖃᖅᑐᓂᒃ ᐸᕿᓂᕐᒥᒃ.  

•	 ᐃᓅᓯᓕᕆᓂᖅ ᐊᒻᒪᓗ ᑮᓇᐅᔭᓕᐅᕈᑎᖃᕐᓂᕐᒧᑦ ᐱᕙᓪᓕᐊᑎᑦᑎᓂᖅ: ᓄᖃᐅᑎᔮᓐᖏᑕᕗᑦ ᒪᑭᒪᓇᓱᐊᕈᑎᒃᓴᓄᑦ 
ᐃᒡᓯᓐᓇᖅᑕᐅᓯᒪᓂᐊᓐᖏᓐᓇᑦᑕ ᐃᑲᔪᕐᓂᐊᖅᑐᒍᑦ ᑮᓇᐅᔭᒃᓴᖏᓐᓄᑦ ᖃᐅᑕᒫᖅᓯᐅᑎᑦ ᐃᖏᕐᕋᓯᑎᑕᐅᓗᑎᒃ ᐊᒻᒪᓗ ᐅᓄᖅᓯᒋᐊᕐᓗᒋᑦ 
ᓯᕗᓕᐅᖅᑎᒃᓴᐃᑦ ᐃᓄᐃᑦ ᐊᕐᓇᐃᑦ. ᑕᐃᒪᓐᓇᐅᖕᒪᑦ, ᐊᐅᓪᓗᑎᕗᒍᑦ ᓂᕿᒃᓴᖃᕐᑎᑦᑎᓗᑕ ᐊᒻᒪᓗ ᐃᓅᓯᕆᔭᑦᑎᓐᓂ ᓱᓇᑐᐃᓐᓇᐃᑦ 
ᐊᑭᑐᓗᐊᕈᓃᖅᑎᓪᓗᒋᑦ, ᐱᓗᐊᖅᑐᒥᒃ ᐃᓄᖕᓄᑦ ᐊᕐᓇᓄᑦ ᐊᒻᒪᓗ ᓄᑕᖃᓄᑦ.

•	 •	 ᐱᑦᑎᐊᖅᑕᐅᖃᑦᑕᓐᖏᓂᖅ, ᓱᒃᑯᓴᐃᓂᖅ ᓄᖃᕐᑎᑦᑎᔾᔪᑎᑦ, ᐊᒻᒪᓗ ᐃᖅᑲᖅᑐᖅᑕᐅᑎᑦᑎᓂᖅ: ᑲᔪᓯᔪᖅ ᐃᖅᑲᓇᐃᔭᖅᑕᕗᑦ ᐊᓯᐅᖃᔪᓄᑦ 
ᐊᒻᒪᓗ ᐃᓄᐊᖅᑕᐅᓯᒪᔪᓄᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᐊᒻᒪᓗ ᓂᕕᐊᖅᓵᑦ ᐃᓚᖏᔭᐅᔪᑦ ᖃᐅᔨᓴᕐᓂᖅ, ᓄᐊᑦᑎᓂᒃ ᖃᐅᔨᒪᔾᔪᑎᒃᓴᓂᒃ, 
ᐊᒻᒪᓗ ᐅᖃᐅᓯᕆᓗᒋᑦ ᒪᓕᒐᖅᑎᒍᑦ ᐊᑐᖅᑕᐅᔪᑦ ᑲᑕᒃᓯᒪᓕᖏᓐᓄᑦ, ᐃᓚᒋᔭᐅᔪᑦ ᐸᓖᓯᒃᑯᑦ ᐱᑦᑎᐊᖃᑦᑕᓐᖏᓂᖏᑦ ᐊᒻᒪᓗ 
ᐊᑯᓂᐅᓗᐊᖅᑐᖅ ᑎᒍᓯᓯᒪᖃᑦᑕᕐᓂᖏᑦ ᐃᓄᖕᓂᒃ.

•	 •	 ᐃᒡᓗᓕᕆᓂᖅ: ᐅᓗᕆᐊᓇᖅᑐᖃᓐᖏᑦᑐᒦᓐᓂᖅ, ᐊᑭᑐᓐᖏᑦᑐᓂᒃ ᐃᒡᓗᖃᖅᑎᑕᐅᓂᖅ ᑕᒪᒃᑯᐊ ᐊᑦᑕᕐᓇᖅᑑᔪᖅ ᑭᓐᖒᒪᓇᓪᓚᕆᒃᑐᖅ 
ᐃᓄᖕᓄᑦ ᐊᕐᓇᓄᑦ. ᓴᐳᒻᒥᕗᒍᑦ ᐊᑐᖅᑕᐅᔪᓐᓇᕐᓗᑎᒃ ᕿᒫᕕᑦ ᐊᒻᒪᓗ ᐃᒡᓗᒋᔭᐅᓚᐅᑲᖕᓂᐊᖅᑐᑦ, ᐱᓗᐊᖅᑐᒥᒃ ᐊᕐᓇᓄᑦ ᐊᑐᖅᓯᔪᑦ 
ᐊᐃᑉᐸᖏᓐᓂᑦ ᐱᑦᑎᐊᖅᑕᐅᓐᖏᑦᑐᑦ ᐊᖏᕐᕋᖏᓐᓂ, ᕿᑐᕐᖓᖏᑦᑕ ᒥᒃᓵᓄᑦ ᐃᖅᑲᖅᑐᐃᕕᑰᖅᑎᑦᑎᓂᖅ, ᐅᕝᕙᓘᓐᓃᑦ ᐋᓐᓂᐊᕕᒃᑎᒍᑦ 
ᒪᒥᓴᖅᑕᐅᔪᑦ, ᑕᒪᒃᑭᖅᓯᒪᔪᓂᒃ ᐃᑲᔫᑎᓂᒃ ᐱᔨᑦᑎᕋᐅᑎᓂᒃ

ᐅᑯᐊ ᐋᕿᒃᓯᒪᔾᔪᑎᒃᓴᓄᑦ ᓯᕗᓪᓕᐅᑎᖁᔭᐅᔪᑦ ᓇᓗᓇᐃᑦᑎᐊᖅᓯᒪᒐᓗᐊᖅᑐᑦ ᓯᕗᓂᒃᓴᑦᑎᓐᓂ ᐱᓕᕆᐊᖑᓂᐊᖅᑐᓂᒃ ᑭᓯᐊᑦᑕᐅᖅ ᑕᒪᒃᑯᐊ 
ᐃᑲᔫᑎᒃᓴᕗᑦ ᑐᓂᔭᐅᓂᐊᖅᑐᑦ ᑕᐃᑲᓂ ᐊᒃᑐᖅᑕᐅᓯᒪᓗᐊᖅᑐᓂ. ᑕᐃᒫᒃ ᑐᐊᒡᓕᒋᐊᕐᓗᒍ ᐊᐅᓪᓗᑎᔭᕗᑦ ᐅᑯᐊ ᐊᑑᑎᖃᓗᐊᖑᐊᖅᑐᑦ, 
ᐱᓕᕆᔾᔪᑎᒃᓴᖃᕐᓂᖅᓴᐅᒐᑦᑕ ᓴᕿᑦᑎᒍᑕ ᐊᑯᓂ ᐊᓯᖑᐃᓂᐊᖅᑐᓂᒃ ᐃᓅᓯᖏᓐᓄᑦ ᐃᓄᐃᑦ ᐊᕐᓇᐃᑦ, ᓄᑕᖃᑦ, ᐊᒻᒪᓗ ᐊᕐᓇᐅᔪᕆᔪᑦ 
ᐊᖑᓇᐅᔪᕆᔪᑦ ᐃᓄᐃᑦ ᑕᒪᐃᓐᓂ ᑲᓇᑕᒥ. 

ᑲᑐᔾᔨᓗᑕ, ᓅᑉᐸᓪᓕᐊᓂᐊᕋᑦᑕ ᓯᕗᒻᒧᑦ ᑕᑯᒃᓴᐅᑦᑎᐊᕐᓗᑎᒃ ᑕᑯᔪᒪᔭᕗᑦ ᐊᒻᒪᓗ ᐊᖏᖅᓯᒪᔭᕗᑦ ᐱᓕᕆᐊᒃᓴᓄᑦ.

– continued on next page

ᐸᐅᒃᑑᑎᒃᑯᑦ ᐃᖏᕐᕋᓯᑎᓯᒪᔭᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ
ᑲᓇᑕᒥ ᐃᓄᐃᑦ ᐃᕐᓂᓱᒃᓰᓂᕐᒧᑦ ᖃᓄᐃᓕᖓᓇᔭᖅᑐᑦ 
ᐱᕙᓪᓕᐊᑎᑕᐅᓂᖓ ᐸᐅᒃᑑᑎᒃᑯᑦ ᑲᓇᑕᒥ ᐃᓄᐃᑦ ᐃᕐᓂᓱᒃᓰᓂᕐᒧᑦ 
ᖃᓄᐃᓕᖓᓇᔭᖅᑐᑦ ᐱᕙᓪᓕᐊᕗᖅ ᐊᒡᒋᖅᑐᖅ, ᐊᑑᑎᖃᓛᖅ 
ᐱᒋᐊᕈᑎᒃᓴᖅ ᓴᖕᖏᒃᑎᒋᐊᕈᑎᒃᓴᖓᓄᑦ ᐊᒻᒪᓗ ᐃᑲᔫᑎᑦ ᐃᓄᖕᓂᒃ 
ᐃᕐᓂᓱᒃᓰᓂᕐᒧᑦ ᐱᔨᑦᑎᕋᕐᓂᖅ ᑕᒪᐃᓐᓂ ᐃᓄᐃᑦ ᓄᓇᖓᓂ. 
ᐅᓇ ᖃᓄᐃᓕᖓᔾᔪᑎᒃᓴᖓ ᑐᕌᖅᑐᖅ ᐊᑐᖅᑕᐅᑎᑦᑎᓕᕐᓗᑎᒃ 
ᐃᓄᖕᓂᑦ-ᐊᐅᓚᑕᐅᔪᓂᒃ ᐃᕐᓂᓱᒃᓰᓂᖅ ᐱᔨᑦᑎᕋᕐᓗᑎᒃ, ᑐᓂᓯᒪᓗᒋᑦ 
ᐋᕿᒃᓱᖅᓯᒪᔪᓂᒃ ᐃᑲᔫᑎᒃᓴᓄᑦ, ᓴᖕᖏᒃᑎᒋᐊᕐᓗᒍ, ᐊᒻᒪᓗ 
ᑐᑭᒧᐊᒃᑎᓪᓗᒍ ᓯᕗᓂᒃᓴᒥ ᐱᕙᓪᓕᐊᑎᑕᐅᔾᔪᑎᒃᓴᖓ. 

ᐊᖏᔪᒥᒃ ᐱᕚᓪᓕᖅᓯᒪᔭᕇᖅᑐᖅ ᖃᐅᔨᓴᕈᑎᓂ ᐊᒻᒪᓗ 
ᖃᐅᔨᒪᔭᐅᒋᐊᓕᖕᓂᒃ ᓄᐊᑦᑎᓂᖅ, ᐅᑯᐊᓗ ᐊᑐᖅᑕᐅᓂᐊᖅᑐᑦ 
ᑐᓐᖓᔾᔪᑎᖏᑦ ᖃᓄᐃᓕᖓᓇᔭᖅᑐᓄᑦ ᐊᒻᒪᓗ ᐋᕿᒃᓲᑎᒋᓗᒋᑦ 
ᓯᕗᓂᒃᓴᑦᑎᓐᓂ ᐊᑐᓕᖁᔭᐅᔪᓂᒃ. ᑕᐃᒪᓐᓇᐅᖕᒪᑦ, ᑖᒃᑯᐊ 
ᑲᑎᒪᔨᕋᓛᖑᐃᓐᓇᖅᑐᑦ ᓴᕿᑕᐅᓚᐅᖅᑐᑦ, ᑖᒃᑯᓇᖓᑦ 
ᑎᒍᒥᐊᖅᑎᓂᑦ ᐊᔾᔨᒌᓐᖏᑦᑐᑦ ᐋᓐᓂᐊᕕᖕᓂᑦ ᐊᒻᒪᓗ 
ᐃᕐᓂᓱᒃᓰᓂᕐᒥ ᒪᓕᒐᓕᕆᔨᒃᑯᑦ ᑎᒥᐅᔪᑦ. ᑕᐃᑲᓂ ᐊᒡᒋᖅᑐᓂ 
ᑕᕿᓂ, ᐱᔭᕇᕐᓂᐊᓕᖅᑐᑦ ᑲᑎᒪᔨᑦ ᐊᑐᐊᒐᒃᓴᖏᑦ, ᐅᑯᐊᓗ 
ᓇᓗᓇᐃᑦᑎᐊᖅᓯᒪᔪᑦ ᖃᓄᐃᓕᖓᓂᐊᕐᓂᓕᒫᖓᓂᒃ ᐊᒻᒪᓗ 
ᑐᑭᒧᐊᒍᑎᒋᓂᐊᖅᑕᖏᑦ ᑲᑎᒪᔨᕋᓛᑦ ᐱᓕᕆᐊᕆᓂᐊᖅᑕᖏᓐᓄᑦ. 

ᐃᓄᐃᑦ ᐊᐃᑉᐸᕇᖃᕐᑕᕐᓂᕐᒧᑦ ᑯᔭᖃᑦᑕᕐᓂᕐᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᑭᓯᓇᓱᖃᑎᒌᖕᓂᖅ 

ᓄᕕᐱᕆᒥ, ᐃᓄᐃᑦ ᐊᐃᑉᐸᕇᖃᑦᑕᕐᓂᕐᒧᑦ ᑯᔭᖃᑦᑕᕐᓂᕐᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᑭᓯᓇᓱᖃᑎᒌᓲᑦ ᑲᑎᒪᓂᐊᖅᑐᑦ 
ᑐᓂᔭᐅᓂᐊᕐᒪᑕ ᑕᒪᐃᓐᓂᒃ ᖃᓄᐃᓕᖓᓕᕐᒪᖔᑕ ᐱᓯᒪᔪᑦ 
ᑲᑎᒪᔾᔪᑕᐅᖃᑦᑕᓚᐅᖅᑐᓂᒃ ᑭᖑᓂᑦᑎᓐᓂ ᐊᕐᕌᒍᓂ 
ᐱᔾᔪᑎᒋᓪᓗᒍ ᑯᔭᖃᑦᑕᕐᓂᖅ ᐊᒻᒪᓗ ᕿᑐᕐᖏᐅᕐᓂᕐᒧᑦ 
ᖃᓄᐃᖏᑦᑎᐊᕋᓱᐊᕐᑎᑦᑎᓂᖅ. ᐋᕿᒃᓱᕐᓗᑎᒃ ᐋᕿᒃᓯᒪᔾᔪᑎᒃᓴᑎᒍᑦ 
ᖃᓄᐃᓕᐅᕈᑕᐅᓂᐊᖅᑐᑎᒍᑦ ᐅᖃᖃᑎᒌᒍᑕᐅᓗᑎᒃ 
ᑕᐃᑲᖓᓂᑦ 2022 ᑲᑎᒪᓚᐅᖅᑎᓪᓗᒋᑦ, ᐅᓇ 

ᖃᓄᐃᓕᐅᕈᑕᐅᔪᖅ ᑲᔪᓯᑎᑦᑎᓂᐊᖅᑐᖅ ᒫᓐᓇᐅᔪᖅ ᓄᓇᓕᖕᓂ 
ᐱᓕᕆᖃᑎᒌᒍᑕᐅᓚᐅᖅᑐᓂᒃ ᑕᒪᐃᓐᓂ ᐃᓄᐃᑦ ᓄᓇᖓᓐᓂ. 
ᑐᕌᖅᑐᖅ ᓄᓇᓕᖕᓂ ᐱᓕᕆᖃᑎᒌᒡᓗᑎᒃ ᐱᐅᓯᕚᓪᓕᖅᑎᓪᓗᒋᑦ 
ᐃᓄᖕᓂᑦ ᑭᒡᒐᖅᑐᐃᓂᖅ, ᐃᓚᓕᐅᑎᓯᒪᓗᒋᑦ ᑕᑯᔭᐅᔪᒪᔪᑦ ᐃᓄᖕᓂᑦ 
ᐃᕐᓂᓲᒃᓯᔨᓂᑦ ᐊᒻᒪᓗ ᐱᓕᕆᐊᕆᓗᒋᑦ ᐱᕚᓪᓕᕋᓱᒃᑲᓗᐊᖅᖢᓂ 
ᓄᖃᖓᑎᑦᑎᔾᔪᑎᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥ, ᓲᕐᓗ 
ᐃᒡᓗᒃᓴᓂᒃ. ᐅᑯᐊ ᐅᖃᖃᑎᒌᒍᑕᐅᔪᑦ ᑐᕌᖅᑐᑦ ᓇᓗᓇᐃᖅᓯᓗᑎᒃ 
ᓴᖕᖏᔾᔪᑎᖏᓐᓂᒃ, ᐊᑐᖅᑕᐅᖕᒥᓗᑎᒃ ᐃᑲᔪᖅᓯᐅᑎᖏᑦ, ᐊᒻᒪᓗ 
ᒥᐊᓂᕆᓗᒍ ᐱᕙᓪᓕᐊᓂᖓ ᑕᕝᕙ - ᐅᓇ ᑲᓇᑕᒥ ᐃᓄᐃᑦ 
ᐊᐃᑉᐸᕇᖃᑦᑕᕐᓂᕐᒧᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐋᕿᒃᓯᒪᔾᔪᑎᒃᓴᖅ.  

ᐃᓄᐃᑦ ᒪᒃᑯᒃᑐᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᖅ 
ᐱᓕᕆᐊᖑᔪᖅ (ᓄᓇᓕᖕᓂ ᐱᓕᕆᐊᒃᓴᑎᒍᑦ ᑮᓇᐅᔭᒃᓴᖓᓂᑦ)
ᐅᑯᐊ ᒪᒃᑯᒃᑐᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐱᓕᕆᐊᖑᔪᖅ, ᐊᑖᒍᑦ ᓄᓇᓕᖕᓂ ᐱᓕᕆᐊᒃᓴᓄᑦ ᑮᓇᐅᔭᒃᓴᖓᓂᑦ, 
ᓴᕿᑦᑎᓯᒪᔪᖅ ᐊᔾᔨᒌᓐᖏᑦᑐᓂᒃ ᐃᓄᐃᑦ ᒪᒃᑯᒃᑐᑦ ᑲᑎᒪᔨᕋᓛᓄᑦ, 
ᐃᓐᓇᓵᑦ ᑲᑎᒪᔩᑦ, ᑖᒃᑯᐊᓗ ᐅᖃᐅᓯᐅᓯᒪᔪᓂᒃ ᑭᖑᓂᑦᑎᓐᓂ 
ᐊᕕᒃᑐᖅᓯᒪᔪᓂ ᐱᓕᕆᖃᑎᒌᒍᑎᓂᑦ, ᐅᓇ ᑲᑎᒪᔨᕋᓛᖅ 
ᐋᕿᒃᓯᒪᔪᖅ ᓴᖕᖏᔾᔪᑎᖃᕐᓗᑎᒃ ᑐᓴᕐᑎᑦᑎᓂᕐᒧᑦ ᐃᑲᔫᑎᒃᓴᓂᒃ 
ᐱᓕᕆᐊᖃᖅᑐᑦ ᑯᔭᖃᑦᑕᕐᓂᖅ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ 
ᑭᓐᖒᒪᒋᔭᐅᔪᓂᒃ ᐊᕙᑖᓂᑦ ᐃᓄᐃᑦ ᒪᒃᑯᒃᑐᑦ ᐊᒻᒪᓗ ᐸᕿᔨᖏᑦ. 
ᑕᐃᑲᓂ ᑭᖑᓪᓕᖅᐹᒥ ᑯᐊᑕᖓᓂ, ᐅᓇ ᐱᓕᕆᐊᖑᔪᒧᑦ 
ᐱᓕᕆᖃᑎᒌᑦ ᑭᖑᓪᓕᖅᐹᖅᓯᐅᑎᒥᖕᓂ ᑐᓴᕐᑎᑦᑎᓚᐅᖅᑐᑦ 
ᐱᓕᕆᖃᑎᒌᒍᑕᐅᔪᓂᑦ ᑲᑎᒪᓂᕐᓂᑦ ᐊᒻᒪᓗ ᓴᕿᑦᑎᓚᐅᖅᑐᑦ 
ᑕᒪᐃᓐᓂᒃ ᑎᑎᕋᖅᓯᒪᔪᑦ ᐃᑲᔫᑎᒃᓴᐃᑦ ᑕᒪᐃᓐᓄᑦ 
ᑐᓂᓯᓂᐊᖅᑐᓄᑦ ᐊᒻᒪᓗ ᒪᒃᑯᒃᑐᓄᑦ. ᑕᐃᑲᓂ ᓄᕕᐱᕆ, 
ᒪᒃᑯᒃᑐᑦ ᑲᑎᒪᔨᕋᓛᑦ ᑲᑎᒪᖃᑎᒌᓚᐅᖅᑐᑦ ᑲᑎᖓᓪᓗᑎᒃ 
ᑖᒃᑯᐊᓗ ᐃᓄᐃᑦ ᑯᔭᖃᑦᑕᕐᓂᕐᒧᑦ ᐋᓐᓂᐊᖃᖅᑕᐃᓕᑎᑦᑎᓂᕐᒧᑦ 
ᑐᑭᓯᓇᑎᖃᑎᒌᒃᑎᑦ ᐅᖃᖃᑎᒌᒍᑎᖃᓚᐅᖅᑐᑦ ᑯᔭᖃᑦᑕᕐᓂᖅ 
ᐋᓐᓂᐊᖃᖅᑕᐃᓕᑎᑦᑎᓂᕐᒥ ᑭᓐᖒᒪᒋᐅᔪᓂᒃ ᐃᓄᖕᓂᑦ ᒪᒃᑯᒃᑐᓂᑦ 
ᐊᒻᒪᓗ ᕿᓂᖅᑐᑦ ᖃᓄᑦ ᐊᑑᑎᖃᖅᑐᓂᒃ, ᑕᑯᑎᑦᑎᔪᓐᓇᖅᑐᓂᒃ, 
ᐊᔪᖏᑎᑕᐅᓗᑎᒃ, ᐊᒻᒪᓗ ᐱᐅᓯᑐᖃᖏᓐᓄᑦ ᐊᑑᑎᖃᖅᑐᑦ 
ᐊᑐᖅᑕᐅᒋᐊᖃᖅᑐᑦ ᐃᓅᑉ ᐊᓐᓇᐅᒪᔾᔪᑎᖏᓐᓂᒃ ᖁᐱᕐᕈᐊᕐᔪᐃᑦ 
ᐊᒻᒪᓗ ᐊᓯᖏᑦ ᕖᑏᖅᑖᕈᑕᐅᓲᑦ ᐊᐅᖕᒧᐋᓱᑦ.

ᐃᓅᓯᓕᕆᓂᖅ ᒪᑭᒪᓇᓱᐊᕐᓂᕐᒧᓪᓗ 
ᐱᕙᓪᓕᐊᑎᑦᑎᓂᖅ 
ᐃᖅᑲᓇᐃᔭᕐᕕᐅᔪᓂᒃ ᑲᑎᒪᐅᑎᖃᕐᓂᖅ 2024 
ᖃᓄᐃᓕᖓᓕᕐᒪᖔᑦ
ᐸᐅᒃᑑᑎᒃᑯᑦ ᖃᐃᖁᔭᐅᓚᐅᖅᑐᑦ ᑭᒡᒐᖅᑐᕐᓂᐊᕐᒪᑕ ᐃᓄᖕᓂᒃ ᐊᕐᓇᓂᒃ 
ᐃᖅᑲᓇᐃᔭᕐᕕᐅᔪᓂ ᑲᑎᒪᐅᑎᐊᕐᓂᖅ 2024, ᑲᓇᑕᒥ ᑲᑎᒪᔪᑦ 
ᓄᐊᑦᑎᓪᓗᑎᒃ ᐃᓱᒪᒋᔭᖏᓐᓂᒃ ᓯᕗᓕᐅᖅᑎᑦ ᑕᒪᐃᓐᓂ ᑭᓱᓕᕆᔨᓕᒫᓂ. 
ᑕᐃᑲᓂ ᑲᑎᒪᔪᓂ ᐊᐅᓪᓗᑎᔭᐅᓚᐅᖅᑐᖅ ᖃᓪᓗᓈᑦ ᓄᓇᖓᓂ 
ᒪᑭᒪᓇᓱᐊᕈᑎᑦ ᐃᓱᒫᓘᑕᐅᔪᑦ, ᐸᐅᒃᑑᑎᒃᑯᑦ ᑐᓴᖅᑕᐅᔪᒪᓚᐅᖅᑐᑦ 
ᑕᒪᓐᓇ ᓄᑖᖑᖅᑎᑦᑎᓂᖅ ᐃᖅᑲᓇᐃᔭᕐᕕᐅᔪᓂᒃ ᐅᑭᐅᖅᑕᖅᑐᒥ 
ᐊᔪᕐᓇᖅᑐᖅ ᑭᓯᐊᓂ ᐱᓕᕆᔭᐅᓗᓂ ᐃᓄᖕᓂᑦ ᐊᕐᓇᓂᑦ, ᐅᑯᐊᓗ 
ᓵᑦᑎᓯᒪᐃᓐᓇᖅᑐᑦ ᐱᓕᕆᔾᔪᑕᐅᔪᓂ ᑐᓗᖅᑕᐅᑎᖃᖅᖢᑎᒃ ᓇᖕᒥᓂᖅ 
ᓄᓇᒥᖕᓂ. ᐱᑕᖃᓐᖏᓂᖓ ᓇᑉᐸᕆᐊᖃᖅᑐᑦ ᓱᓕ ᐊᔪᖅᑎᑦᑎᔪᑦ 
ᐃᓄᖕᓂᒃ ᐊᕐᓇᓂᒃ ᐱᓕᕆᖃᑕᐅᑦᑎᐊᕆᐊᒃᓴᖅ ᑕᒪᐃᓐᓂ 
ᒫᓐᓇᐅᓕᖅᑐᖅ ᐊᒻᒪᓗ ᐱᐅᓯᑐᖃᖅᑎᒍᑦ ᑮᓇᐅᔭᓕᐅᕈᑎᖃᖅᑐᓂ, 
ᐊᔪᕐᓇᖅᑎᑕᐅᔪᑦ ᐱᕕᖃᕐᑎᑦᑎᓂᖅ, ᐱᓗᐊᖅᑐᒥᒃ ᐅᖓᓯᒃᑐᒦᑦᑎᓂ 
ᓄᓇᓕᖕᓂ.  

ᐱᒡᒐᕈᑎᖃᖅᑐᓄᑦ ᐱᔨᑦᑎᕋᖅᑎᑦ ᐱᓕᕆᖃᑎᒌᒍᑎᖏᑦ 
ᖃᓄᐃᓕᖓᓕᕐᒪᖔᑦ
ᐸᐅᒃᑑᑎᒃᑯᑦ ᑐᑭᓯᓇᓱᖃᑎᖃᖅᐳᑦ ᐱᒡᒐᕈᑎᖃᖅᑐᓄᑦ ᐃᓚᓕᐅᔾᔨᓯᒪᓂᖅ 
ᐱᓕᕆᐊᒃᓴᓄᑦ ᐸᕐᓇᐅᑎ ᐊᒻᒪᓗ ᖃᐅᔨᓴᕈᑎᑦ ᐊᐱᖅᓲᑎᑎᒍᑦ 
ᐋᓐᓂᐊᕕᖕᓂᑦ ᐊᒻᒪᓗ ᐃᓄᓕᕆᔨᒃᑯᓂᒃ ᐱᔨᑦᑎᕋᐅᑎᓂᒃ ᐱᔾᔪᑎᒋᓪᓗᒋᑦ 
ᓄᓇᑦᓯᐊᕗᒥ ᐱᔾᔪᑎᒋᓪᓗᒋᑦ ᐱᔭᕐᓂᓐᖏᑦᑐᑦ ᐃᑲᔪᖅᑕᑦᑕ 
ᓵᓯᒪᖃᑦᑕᖅᓴᖏᑦ ᖃᐅᔨᓴᖅᑕᐅᓪᓗᑎᒃ ᐱᔨᑦᑎᕋᐅᑎᖏᓐᓄᑦ ᐊᒻᒪᓗ 
ᖃᓄᐃᓕᖓᑎᑕᐅᔾᔪᓯᖏᑦ ᒐᕙᒪᑐᖃᒃᑯᑦ ᐱᒡᒍᕈᓯᐊᖅᑎᑦᑎᔾᔪᑎᖏᑦ 
ᐊᒥᓲᓐᖏᓗᐊᖅᑐᑦ ᐃᑲᔫᑎᒋᔭᕆᐊᒃᓴᖅ ᐊᓯᐊᓂᒃ ᑮᓇᐅᔭᓂᐅᕈᑎᖃᕋᓂ 
ᐊᒻᒪᓗ ᐱᔨᑦᑎᕋᖅᑕᐅᓐᖏᓂᖅᐹᑦ ᑖᒃᑯᐊ. ᐸᐅᒃᑑᑎᒃᑯᑦ ᑕᑯᓯᒪᔪᑦ 
ᐱᒡᒐᕈᑎᓂᑦ ᐃᑲᔫᓯᐊᕈᑎᑦ ᐱᒋᐊᕈᑎᑦᑎᐊᕙᐃᑦ ᐅᖃᖃᑎᒌᒍᑕᐅᓗᑎᒃ 
ᑮᓇᐅᔭᒃᓴᕆᔭᐅᖕᒪᑕ ᑭᓯᐊᓂ ᐃᓕᓴᖅᓯᓯᒪᓐᖏᑦᑐᑦ ᒫᓐᓇᐅᔪᖅ 
ᐊᕐᕌᒍᔪᒥ ᐊᑐᖅᑕᐅᔪᖅ $2,400 ᐊᑭᑭᓗᐊᖅᑐᖅ, ᐱᓗᐊᖅᑐᒥᒃ 
ᖄᒃᑲᓐᓂᐊᒍᑦ ᑮᓇᐅᔭᓕᐅᕈᑎᖃᓐᖏᑦᑐᑦ ᐅᖓᓯᒃᑐᒥᐅᑕᐃᑦ 
ᐃᓄᑭᑦᑐᕐᒥᐅᑕᐃᑦ ᓄᓇᓖᑦ ᑕᒪᐃᓐᓂ ᐃᓄᐃᑦ ᓄᓇᖓᓂ.

ᑕᐃᒪᓗ ᐃᕝᕕᑦ ᐅᕝᕙᓘᓐᓃᑦ ᖃᐅᔨᒪᔭᐃᑦ ᑭᐅᓯᔪᒪᒃᐸᑦ ᑐᒃᓯᕋᖅᑕᐅᔪᒥᒃ 
ᓄᑖᒥᒃ ᐱᒡᒐᕈᑎᖃᖅᑐᓄᒃ ᐃᑲᔫᓯᐊᒃᓴᐃᑦ ᑮᓇᐅᔭᒃᓴᐃᑦ ᒐᕙᒪᒃᑯᓂᑦ, 
ᐊᑏ ᑎᑎᖃᕐᓗᑎᑦ ᖃᕆᓴᐅᔭᒃᑯᑦ ᐅᕗᖓ info@pauktuutit.ca   

ᐃᒡᓗᒋᔭᐅᓚᐅᑲᒃᑐᓄᑦ ᐊᒻᒪᓗ ᐃᒡᓗᒃᓴᖃᕐᑎᑦᑎᓂᕐᒧᑦ 
ᖃᐅᔨᓴᕈᑎᑦ ᖃᓄᐃᓕᖓᓕᕐᒪᖔᑦ
ᑮᓇᐅᔭᒃᓴᖃᖅᑎᑦᑎᓲᑦ ᓄᑖᓄᑦ ᕿᒫᕕᖕᓄᑦ ᐊᒻᒪᓗ 
ᐃᓂᒋᔭᐅᓚᐅᑲᖕᓂᐊᖅᑐᓄᑦ ᐃᒡᓗᓄᑦ ᐱᓕᕆᐊᖑᔪᓄᑦ ᒫᓐᓇ 
ᒪᑐᓯᒪᓕᖅᑐᑦ ᐊᒻᒪᓗ ᐱᑎᑕᐅᔪᑦ ᐱᓇᔪᒃᑐᑦ ᐱᔭᕇᖅᑕᐅᓂᐊᖅᑐᑦ 
ᑲᓇᑕᒥ ᐃᒡᓗᓕᕆᔨᕐᔪᐊᒃᑯᓂᑦ, ᐊᒥᐊᒃᑯᐊ ᑕᒪᑐᒪᓂ ᐱᓕᕆᐊᖑᔪᖅ 
ᐊᐅᓪᓗᑎᓂᐊᖅᑐᖅ ᖃᐅᔨᓴᕐᓂᕐᒥᒃ ᐃᒡᓗᓕᕆᓂᕐᒥ ᐊᒻᒪᓗ ᕿᒫᕕᑦ 
ᖃᓄᖅ ᐋᕿᒃᓯᓯᒪᓕᕐᑎᑦᑎᕙᖕᒪᖔᑕ ᐃᓄᖕᓄᑦ ᐊᕐᓇᓄᑦ ᑕᒪᐃᓐᓂ 
ᐃᓄᐃᑦ ᓄᓇᖓᓂ ᐊᒻᒪᓗ ᖃᓪᓗᓈᑦ ᓄᓇᖏᓐᓂ. ᖃᐅᔨᓴᕈᑎᓄᑦ 
ᐱᓕᕆᖃᑕᐅᓂᐊᖅᑐᑦ ᒫᓐᓇᐅᔪᖅ ᓂᕈᐊᖑᓂᐊᖅᑐᑦ ᐊᒻᒪᓗ 
ᓴᓇᔭᐅᓂᖓ ᐱᒋᐊᕐᓂᐊᓕᖅᑐᖅ. ᐸᖁᒃᑑᑎᒃᑯᑦ ᓴᐳᓐᓂᐊᕆᓂᖏ 
ᐊᖏᖑᕈᒪᓂᖏᑦᑎᒍᑦ ᐃᓄᐃᑦ ᐊᕐᓇᐃᑦ ᑕᒪᐅᓐᓇ ᑕᑯᖃᑦᑕᖅᑕᑦᑎᒍᑦ 
ᖃᐅᔨᓴᖅᓯᒪᓗᑎᒃ, ᐃᑲᔪᖅᑕᐅᓗᑎᒃ ᐃᓄᒃᓯᐅᑎᑦ ᐊᖑᑎᑦ ᐊᕐᓇᐃᓪᓗ 
ᐊᓯᖏᓪᓗ ᖃᐅᔨᓴᖅᑕᐅᓂᖏᑦ.

ᐱᑦᑎᐊᖅᑕᐅᖃᑦᑕᓐᖏᓂᖅ, ᓱᒃᑯᓴᐃᓂᕐᒥᒃ 
ᓄᖃᕐᑎᑦᑎᓂᖅ ᓴᐳᓐᓂᐊᕈᑎᑦ ᐊᒻᒪᓗ 
ᐃᖃᖅᑐᖅᑕᐅᑎᑦᑎᓂᖅ 

ᐱᓕᕆᖃᑕᐅᑎᑦᑎᓂᖅ ᒪᒃᑯᒃᑐᑦ ᐊᖑᑎᑦ ᐊᒻᒪᓗ 
ᓄᑲᑉᐱᐊᑦ ᐃᓄᐃᑦ ᐊᑖᑕᐅᔪᓐᓇᕐᓂᕐᒥᒃ
ᐸᐅᒃᑑᑎᒃᑯᑦ ᖁᕕᐊᓱᒃᐳᑦ ᑐᓴᕐᑎᑦᑎᔪᓐᓇᕋᒥᒃ ᐱᓕᕆᖃᑕᐅᓂᖏᑦ 
ᒪᒃᑯᒃᑐᑦ ᐊᖑᑎᑦ ᐊᒻᒪᓗ ᓄᑲᑉᐱᐊᑦ ᐃᓄᐃᑦ ᐊᑖᑕᐅᔪᓐᓇᕐᓂᕐᒥᒃ 
ᐊᑐᖅᑕᐅᔪᓐᓇᖅᑐᑦ ᐱᖓᓱᓂᑦ ᐊᐅᓚᑦᓯᔨᓂᑦ ᑕᒪᐃᓐᓂ 
ᑲᓇᑕᒥ, ᐱᐅᓯᕚᓪᓕᕐᓗᑎᒃ ᑐᓂᓯᔪᓐᓇᕐᓂᖏᑦ ᑕᒪᑐᒧᖓ 
ᐊᒃᑐᐃᑦᑎᐊᕈᓐᓇᖅᑐᓂᒃ ᐃᓕᓐᓂᐊᕈᑎᑦ ᑲᑎᒪᑎᑦᑎᓪᓗᑎᒃ ᐃᓗᐊᓂ 
ᓇᖕᒥᓂᖅ ᓄᓇᒥᖕᓂ, ᐃᓚᒋᔭᐅᓪᓗᑎᒃ ᓄᓇᑐᐃᓐᓇᒥ ᑲᑎᒪᓂᑦ. 
ᐃᓂᓕᐅᕆᓯᒪᔪᒍᑦ ᑲᑎᒪᕕᒃᓴᒥᒃ ᐃᑲᔪᕐᓂᐊᖅᑐᓂᒃ ᑖᒃᑯᓄᖓ 
ᐊᐅᓚᑦᓯᔨᓄᑦ ᐃᓕᓐᓂᐊᕈᑎᒃᓴᓄᑦ ᐃᑲᑏᑦ ᐊᒻᒪᓗ ᐱᖁᑎᑦ 
ᐊᑑᑎᖃᖅᑐᒥᒃ ᐃᖏᕐᕋᑦᑎᐊᕐᓂᐊᕐᒪᑦ.

ᓇᓂᔪᓐᓇᖅᑕᑎᑦ ᓴᓇᕐᕈᑎᑦ ᐅᕙᖓᑦ: https://pauktuutit.ca/eymb 

ᐱᐅᓯᕚᓪᓕᖅᑎᓪᓗᒍ ᐸᓖᓯᓕᕆᓂᖅ
ᐃᖅᑲᓇᐃᔭᖅᓯᒪᕗᒍᑦ ᐃᑲᔪᖅᖢᒋᑦ ᐃᓄᐃᑦ ᐊᕐᓇᐃᑦ ᕿᒫᕕᖕᓃᑦᑐᑦ 
ᐊᒻᒪᓗ ᐃᓕᑦᑎᖃᑦᑕᖅᐳᒍᑦ ᐊᑐᖅᓯᒪᔭᖏᓐᓂᒃ ᐸᓖᓯᒃᑯᓂᑦ. 
ᐅᑯᐊ ᐱᓕᕆᖃᑎᕗᑦ ᖃᖓᑦᑎᐊᓵᖅ ᐳᓛᕆᐊᓚᐅᖅᑐᑦ 
ᕿᒫᕕᖕᓄᑦ ᕼᐋᐱ ᕚᓕ-ᒎᔅᐸᐃ ᐊᒻᒪᓗ ᓯᑦ ᔮᓐᔅ, ᓅᕙᐅᓐᓛᓐᑦ, 
ᑐᓂᓯᓚᐅᖅᑐᒍᑦ ᐱᖁᑎᒃᓴᖏᓐᓂᒃ ᐊᒻᒪᓗ ᐋᕿᒃᓱᐃᓪᓗᑕ 
ᖃᓄᖅ ᑲᑎᑦᑎᐊᕈᓐᓇᕐᒪᖔᑦᑕ. ᐊᒡᒋᖅᑐᑦ ᐳᓛᕆᐊᕐᓂᐊᖅᑕᕗᑦ 
ᐃᓚᒋᔭᐅᔪᑦ ᔭᓗᓇᐃᕝ ᐊᒻᒪᓗ ᕖᓂᐱᒃ. ᖃᐅᔨᓴᖅᑎᕗᑦ ᐅᓂᒃᑳᖏᑦ, 
ᐱᔭᕇᕐᕕᒃᓴᖃᖅᑐᑦ ᒫᑦᓯ 2025, ᐱᓯᒪᓂᖃᕐᓂᐊᖅᑐᖅ ᖃᕆᓴᐅᔭᒃᑯᑦ 
ᐅᖃᓘᑎᕋᓛᒃᑯᓪᓗ ᑐᓂᓯᔾᔪᑎᒃᓴᓂᒃ ᐃᓄᖕᓂᑦ ᐊᕐᓇᓂᑦ 
ᑐᓴᕐᑎᑦᑎᓂᐊᖅᑐᑦ ᐊᑐᖅᓯᒪᔭᒥᖕᓂᒃ.

ᐊᐃᑉᐸᕇᓐᓇᖅᑕᑦ ᐱᑦᑎᐊᖃᑦᑕᓐᖏᑦᑐᑦ ᐊᒻᒪᓗ 
ᐃᖅᑲᖅᑐᐃᔪᓕᕆᓂᖅ  
ᐸᐅᒃᑑᑎᒃᑯᑦ ᑲᔪᓯᔪᒥᒃ ᐃᑲᔪᖅᑎᒌᒃᑐᑦ ᒪᓕᒐᓕᕆᔨᒃᑯᓪᓗ 
ᑐᑭᓯᑦᑎᐊᖁᓪᓗᒋᑦ ᐃᓄᐃᑦ ᐊᕐᓇᐃᑦ ᐊᔾᔨᒋᔭᐅᓐᖏᑦᑐᓂᒃ 
ᐱᔭᕐᓂᓐᖏᑦᑐᑰᖅᑎᑕᐅᓲᑦ ᐃᓗᐊᓕ ᒪᓕᒐᓕᕆᓂᖅ. 
ᑲᔪᓯᑦᑎᐊᓚᐅᖅᑎᓪᓗᒍ ᐃᓕᓐᓂᐊᖅᖢᑎᒃ ᑲᑎᒪᓪᓗᑎᒃ ᕼᐋᐱ ᕚᓕ-
ᒎᔅᐸᐃ ᐊᒻᒪᓗ ᓯᑦ ᔮᓐᔅ, ᓅᕙᐅᓐᓛᓐᑦ, ᒫᓐᓇ ᐱᓕᕆᖃᑎᖃᖅᑐᒍᑦ 
ᓄᓇᓕᖕᓂ ᐊᐅᓚᑦᓯᔨᓂᒃ ᐅᓄᖅᓯᒋᐊᕐᓗᒋᑦ ᑕᒪᒃᑯᓄᖓ 
ᑲᑎᒪᔾᔪᑎᒃᓴᐃᑦ. ᑭᖑᓪᓕᕐᒥᒃ ᐃᓕᓐᓂᐊᕐᓗᑎᒃ ᑲᑎᒪᓕᖅᐸᑕ 
ᐱᓕᕆᐊᖑᔪᒫᖅᑐᑦ ᔭᓗᓇᐃᕝ ᐊᒻᒪᓗ ᕖᓂᐱᒃ.

ᓴᓇᕐᕈᑎᑦ ᒫᓐᓇ ᐊᑐᐃᓐᓇᐅᓕᖅᑐᑦ, ᐊᑭᖃᓐᖏᑦᑐᑦ, ᐊᐅᓚᑦᓯᔨᓄᑦ 
ᐅᑯᐊᓗ ᑲᒪᔨᐅᖃᑕᐅᔪᒪᔪᑦ ᑖᒃᑯᓇᓂ ᐃᓕᓐᓂᐊᖅᑎᑦᑎᓗᑎᒃ 
ᑲᑎᒪᓗᑎᒃ ᓄᓇᖓᓐᓂ: https://pauktuutit.ca/justice-ipv  

ᓄᓇᖅᑲᖅᑳᖅᓯᒪᔪᑦ ᐃᖅᑲᖅᑐᐃᔪᓕᕆᓂᕐᒧᑦ 
ᐋᕿᒃᓯᒪᔾᔪᑎᒃᓴᖅ 
ᐱᔭᕇᖅᓯᓵᖅᐳᒍᑦ ᐃᓄᐃᑦ ᐃᖅᑲᓇᐃᔪᓕᕆᓂᕐᒧᑦ ᐅᓂᒃᑳᖅ ᐊᒻᒪᓗ 
ᐊᑐᓕᖁᔭᐅᔪᑦ, ᐅᑯᐊᓗ ᑐᓂᔭᐅᓯᒪᔪᑦ ᐃᖅᑲᖅᑐᐃᔪᓕᕆᔨᒃᑯᓄᑦ. 
ᐅᑯᐊ ᐱᓕᕆᖃᑎᒌᑦ ᑲᔪᓯᓚᐅᖅᑐᑦ ᐃᑲᔪᖅᑎᒌᒡᖢᑎᒃ ᐃᓄᐃᑦ 
ᑕᐱᕇᑦ ᑲᓇᑕ ᐊᒻᒪᓗ ᐊᕕᒃᑐᖅᓯᒪᔪᓂ ᐱᓕᕆᖃᑎᒌᑦ ᑕᒪᐅᓐᓇ 
ᒪᓕᒐᓕᕆᓂᒃᑯᑦ ᐃᖅᑲᖅᑐᐃᔪᓕᕆᓂᒃᑯᑦ ᐱᓕᕆᖃᑎᒌᑦ 
ᑲᑎᒪᕙᒃᖢᑎᒃ ᐱᕚᓪᓕᖅᑎᑦᑎᒐᓱᐊᖅᖢᑎᒃ ᑕᒪᐃᓐᓂᑦ ᑖᒃᑯᖕᓇᖓᑦ 
ᓯᕗᓪᓕᐅᑎᔭᕆᐊᖃᖅᑐᓂᑦ. ᖁᕕᐊᓱᒃᐳᒍᑦ ᐱᒋᐊᕐᓂᐊᓕᖅᑐᖅ 
ᑭᖑᓪᓕᕐᒥᒃ ᐱᕙᓪᓕᐊᑎᑦᑎᕕᒃ ᑕᒪᑐᒧᖓ ᐱᒻᒪᕆᐅᔪᒧᑦ 
ᐱᓕᕆᐊᕆᔭᑦᑎᓐᓄᑦ ᐊᒡᒋᖅᑐᓂ ᑕᕿᓂ, ᑭᐅᔭᐅᓚᐅᖅᑎᓪᓗᑕ 
ᓄᓇᓕᖕᓂ ᐱᓕᕆᖃᑎᒌᖕᓂᑦ ᐊᒻᒪᓗ ᐊᐅᓪᓗᑎᔪᑦ ᒐᕙᒪᒃᑯᑦᑕᐅᖅ 
ᓯᕗᓪᓕᐅᑎᒋᐊᖃᖅᑕᖏᑦ ᓄᓇᖅᑲᖅᑳᖅᓯᒪᔪᓄᑦ ᐃᖅᑲᖅᑐᐃᔪᓕᕆᓂᕐᒥ 
ᒪᓕᒐᓕᕆᓂᕐᒥ ᐆᒻᒪᕆᐊᖅᑎᑦᑎᔾᔪᑎᑦ ᐱᒋᐊᓪᓚᒃᑎᑦᑎᔾᔪᑎᒃᓴᑦ.  

ᓯᓚᕐᔪᐊᒥ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ
ᐸᐅᒃᑑᑎᒃᑯᑦ ᑲᔪᓯᔪᒥᒃ ᓴᓇᖃᑎᖃᖅᑐᑦ ᓯᓚᕐᔪᐊᒥ 
ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ 
ᐊᑐᓕᖁᔭᐅᔪᓂᑦ ᐸᐸᑦᓯᔨᓂᑦ, ᐃᑲᔫᑎᑦ ᐱᕙᓪᓕᐊᑎᑦᑎᔾᔪᑎᒃᓴᓄᑦ 
ᐱᔭᕆᐅᖅᓴᐅᑎᒃᓴᓄᑦ ᒐᕙᒪᒃᑯᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. ᒫᓐᓇᐅᔪᖅ, 
ᑲᑎᒪᖃᑎᒋᓚᐅᖅᑕᕗᑦ ᒥᓂᔅᓴᖓ ᐃᖅᑲᖅᑐᐃᔪᓕᕆᔨᒃᑯᑦ, ᐊᕆᕝ 
ᕕᕋᓂ, ᐅᖃᐅᓯᕆᓪᓗᒋᑦ ᐃᓯᒫᓘᑎᕗᑦ ᐃᒡᓯᓐᓇᖅᑕᐅᓯᒪᓂᖏᑦ ᐃᓄᐃᑦ 
ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ ᓂᐱᖏᑦ ᐱᔪᓐᓇᐅᑎᖃᖅᑎᓪᓗᒋᑦ 
ᐊᑖᒍᑦ ᓯᓚᕐᔪᐊᒥ ᓱᓕᓂᕋᐅᑎᑦ ᐱᔪᓐᓇᐅᑎᖃᕐᓂᖏᓐᓄᑦ 
ᓄᓇᖅᑲᖅᑳᖅᓯᒪᔪᑦ ᐱᓕᕆᐊᒃᓴᓄᑦ ᐸᕐᓇᐅᑎᓂ ᖃᐅᔨᒪᔨᒋᔭᐅᔪᑦ 
ᑲᑎᒪᔨᕋᓛᖏᑦ. ᓴᐳᓐᓂᐊᖅᑎᑦ ᐃᓚᓕᐅᔾᔨᓯᒪᓗᑎᒃ ᐃᓄᖕᓂᒃ ᐊᕐᓇᓂᒃ 
ᑕᒪᐃᓐᓂ ᐊᑐᓕᖅᑎᑕᐅᕙᓪᓕᐊᔪᓂ ᓱᓕ ᓯᕗᓪᓕᐅᑎᔭᐅᔭᕆᐊᖃᖅᑐᑦ. 

ᓇᓂᔪᓐᓇᖅᑕᑎᑦ ᐃᑲᔫᑎᑦ ᓯᓚᕐᔪᐊᒥ ᓱᓕᓂᕋᐅᑎᑦ 
ᐱᔪᓐᓇᐅᑎᖃᕐᓂᖏᓐᓄᑦ ᓄᓇᖅᑲᖅᑳᖅᓯᒪᔪᑦ ᐋᕿᒃᓱᖅᓯᒪᔪᑦ ᐃᓄᐃᑦ 
ᓄᓇᖏᓐᓄᑦ ᐅᕘᓇ: https://pauktuutit.ca/undrip  

ᐃᓄᖕᓄᑦ ᓴᕿᔮᖅᑐᖅ ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ 
ᐃᓚᐃᓐᓈᖅᑕᐅᓂᖏᑦ 
ᐅᓇ ᓴᕿᔮᖅᑐᖅ ᐃᖏᕐᕋᓯᑎᑕᐅᓯᒪᔪᖅ ᑐᕌᖅᑐᖅ 
ᐊᖏᒡᓕᒋᐊᕐᓂᐊᕐᒪᑕ ᓂᐱᖏ ᒪᒃᑯᒃᑐᑦ ᐃᓄᐃᑦ 

ᐊᓯᖑᖅᑎᑦᑎᕙᓪᓕᐊᔪᑦ ᐅᑯᐊᓗ ᓴᐳᓐᓂᐊᖅᑐᑦ ᐊᖑᑎᓂᒃ ᐊᕐᓇᓂᒃ 
ᐊᓯᖏᓪᓗ ᐃᓚᐃᓐᓈᖅᑕᐅᖁᓇᒋᑦ ᐊᒻᒪᓗ ᐋᕿᒃᓯᕙᓪᓕᐊᔾᔪᑕᐅᕗᑦ 
ᐅᖃᖃᑎᒌᒍᑕᐅᓪᓗᑎᒃ ᓄᓇᑦᑎᓐᓂ. ᓴᓇᖃᑎᒋᓪᓗᒋᑦ ᐃᓄᐃᑦ 
ᐅᖃᓗᕋᐅᔭᖅᑎᑦ ᖃᕆᓴᐅᔭᒃᑯᑦ, ᐸᐅᒃᑑᑎᒃᑯᑦ ᓴᕿᑦᑎᖃᑕᐅᓚᐅᖅᑐᑦ 
ᐃᑲᔪᖃᑕᐅᓪᓗᑎᒃ ᐅᖃᓗᕋᐅᔭᖅᑐᓂᒃ ᐊᖑᑎᑦ ᐊᕐᓇᐃᑦ ᐊᓯᖏᓪᓗ 
ᐃᓇᐃᓐᓈᖅᑕᐅᓂᖏᑦ, ᓴᕿᑦᑎᓚᐅᖅᑐᑦ ᐱᓕᕆᔭᐅᓇᓱᐊᖅᑐᓂᒃ 
ᐊᒻᒪᓗ ᑕᐅᑦᑐᖏᓐᓂᒃ ᑖᒃᑯᐊ ᐊᔪᖏᑦᑎᐊᖅᑐᑦ ᒪᒃᑯᒃᑐᑦ ᓯᕗᓕᐅᖅᑎᑦ. 
ᐅᑯᐊ ᐊᒥᓱᑦ ᐅᖃᓗᕋᐅᔭᖅᑐᑦ ᐊᑐᐃᓐᓇᐅᔪᑦ ᖃᕆᓴᐅᔭᖃᕐᕕᑦᑎᒍᑦ 
ᐊᒻᒪᓗ ᐱᔭᐅᔪᓐᓴᕐᓂᐊᖅᑐᑦ ᑭᒃᑯᑐᐃᓐᓇᕐᓂᑦ ᐊᕐᕌᒍᓂᐊᖅᑐᖅ.

ᑕᐃᒪᓐᓇᐅᖕᒪᑦ, ᐸᐅᒃᑑᑎᒃᑯᑦ ᒫᓐᓇ ᐃᓚᐅᓚᐅᖅᑐᑦ ᐅᖃᓗᕋᐅᔭᖅᑐᓂ 
ᐃᓂᖃᕐᑎᑕᐅᓪᓗᑎᒃ Project Agape, ᐃᓕᓐᓂᐊᕆᐊᖅᑎᑕᐅᓂᖁ-
ᐊᐅᓚᑕᖓ, ᕿᓂᖅᑕᓂᒃ-ᑲᒪᒋᔭᖃᓲᑦ ᐊᐅᓚᑦᓯᔨᑦ ᓴᐳᓐᓂᐊᖅᑐᑦ 
ᕿᓂᖅᑕᓂᒃ ᐊᕐᓇᓂᒃ ᐊᒻᒪᓗ ᐊᕐᓇᐃᓕᖓᔪᑦ ᐊᖑᑕᐃᓕᖓᔪᑦ 
ᐊᓯᖏᓪᓗ ᑭᒃᑯᑐᐃᓐᓇᐃᑦ.

ᐃᓄᒃᓯᐅᑎᑦ ᐊᖑᑎᑦ ᐊᕐᓇᐃᓪᓗ 
ᐊᓯᖏᓪᓗ ᖃᐅᔨᓴᖅᑕᐅᔾᔪᓯᖏᑦ 
ᖃᓄᐃᓕᖓᔾᔪᑎᒃᓴᖏᑦ
ᑕᐃᒪᓗ ᒪᓕᑦᑎᐊᕐᓂᐊᕐᒪᑕ ᖃᐅᔨᒪᔭᐅᒋᐊᓕᑦ ᐊᒻᒪᓗ ᐊᑑᑎᖃᕆᐊᖃᖅᑐᑦ 
ᐃᓄᖕᓂᖔᖅᑐᓂᒃ ᐊᕐᓇᐃᑦ ᐊᖑᑎᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖓ 
- ᖃᓄᐃᓕᐅᕈᑎᒃᓴᖏᑦ ᑕᒪᐃᓐᓂ ᐸᐅᒃᑑᑎᒃᑯᑦ ᖃᐅᔨᓴᕈᑎᖏᓐᓂ 
ᐊᒻᒪᓗ ᓴᐳᒻᒥᐊᕈᑎᒃᓴᐃᑦ, ᓴᕿᑦᑎᕙᓪᓕᐊᕗᒍᑦ ᐅᕙᑦᑎᒍᑦ ISGBA+ 
ᐃᑲᔫᑎᒃᓴᓂᒃ ᐊᒻᒪᓗ ᐱᔭᕆᐅᖅᓴᐅᑎᒃᓴᓂᒃ. ᐅᓇ ᐃᓚᖃᖅᑐᖅ ᐊᒥᓱᓂᒃ 
ᖃᓄᐃᑦᑐᕕᓂᕐᓂᒃ ᐃᓕᑕᐅᓇᓱᒃᓯᒪᔪᑦ ᓈᒻᒪᒃᓯᓕᖅᓯᒪᔪᑦ ᐊᔾᔨᒌᓐᖏᑦᑐᓄᑦ 
ᐱᓕᕆᐊᖑᔪᓄᑦ ᐃᓗᐊᓂ ᐸᐅᒃᑑᑎᒃᑯᑦ ᐊᑐᐊᒐᓕᕆᓂᖓᓂ, ᐅᑯᐊᓗ 
ᐃᑲᔪᕐᓂᐊᖅᑐᑦ ᐃᖅᑲᓇᐃᔭᖅᑎᓂᒃ ᓇᓗᓇᐃᖅᓯᓗᑎᒃ ᓴᖕᖏᓂᖏᓐᓂᒃ 
ᐊᑐᖅᑕᐅᓂᐊᕐᓗᑎᒃ ᖃᓄᐃᓕᖓᔾᔪᑎᒃᓴᑦ ᐊᒻᒪᓗ ᐃᓕᑦᑎᓗᑕ ᑯᖑᓂᑦᑎᓐᓂᑦ 
ᐱᓕᕆᐊᖑᓚᐅᖅᓯᒪᔪᓂᑦ. ᑕᕿᐅᓂᐊᖅᑐᒥ, ᐱᒋᐊᕐᓂᐊᓕᖅᑐᒍᑦ 
ᑐᑭᓯᓇᑦᑎᐊᖅᑐᓂᒃ ᑕᒪᒃᑭᖅᓯᒪᔪᓂᒃ ᐃᑭᐊᕿᕕᒃᑯᑦ ISGBA+ 
ᐱᔭᕆᐅᖅᓴᐅᑎᑦ ᐱᓕᕆᑎᑦᑎᔾᔪᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᑲᑎᒪᔨᓄᑦ, 
ᑐᕌᕆᔭᖃᕐᓗᑎᒃ ᐱᔭᕇᑦᑎᐊᕆᐊᓕᖕᓄᑦ ᐊᒻᒪᓗ ᑲᔪᓯᔪᓐᓇᕐᒪᖔᑕ ᐊᓯᖏᓐᓂ 
ᐱᓕᕆᑎᑦᑎᔾᔪᑕᐅᔪᑦ ᑎᑭᐅᑎᓚᐅᓐᖏᓂᖓᓂ ᐅᐱᕐᖔᖅ 2025. 

ᑕᐃᒪᓐᓇᐅᖕᒪ, ᐅᓇ ISGBA+ ᖃᐅᔨᒪᔨᒋᔭᕗᑦ ᐃᓂᖃᕐᑎᑦᑎᓚᐅᖅᑐᖅ 
ᐱᔭᕆᐅᖅᓴᑎᑦᑎᓪᓗᓂ ᐸᐅᒃᑑᑎᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᑲᑎᒪᔨᕋᓛᓂᒃ, ᐊᖓᔪᖅᑳᓂᒃ ᓯᕗᓕᐅᖅᑎᓂᒃᓗ, ᐊᒻᒪᓗ ᐃᖅᑲᓇᐃᔭᖅᑎᑦ, 
ᑐᓂᓯᓚᐅᖅᑐᖅ ᖃᓄᐃᔨᖓᓕᖓᓕ ᖃᓄᐃᓕᐅᕈᑕᐅᓂᐊᖅᑐᓄᑦ 
ᐊᑐᖅᑕᐅᓂᐊᖅᑐᑦ, ᐋᕿᒃᐸᓪᓕᐊᓯᒪᓂᖓ, ᐊᒻᒪᓗ ᐊᑑᑎᖃᖅᑐᑦ ᑕᖏᖏᑦ, 
ᑕᒪᒃᑯᐊᓗ ᑐᑭᒧᐊᒍᑎᑦ ᐊᑑᑎᖃᕐᓂᐊᖅᑐᑦ ᑕᒪᐃᓐᓄᑦ ᐊᔾᔨᒌᓐᖏᑦᑐᓄᑦ 
ᐊᒥᓱᓄᑦ ᒐᕙᒪᑐᖃᒃᑯᑦ ᐊᑐᐊᒐᖏᑦ ᐊᒻᒪᓗ ᐱᓕᕆᑎᑦᑎᔾᔪᑎᖏᑦ. ᑕᐃᒪᓗ 
ᓴᕿᑦᑎᕙᓪᓕᐊᓗᑕ ᐱᔭᕆᐅᖅᓴᐅᑎᒃᓴᒃᑲᓐᓂᕐᓂᒃ, ᑐᕌᖅᑐᒍᑦ ᑐᓂᓯᓯᒪᓗᑕ 
ᖃᓄᖅ ᐃᒻᒥᖕᓄᑦ ᐱᓕᕆᔾᔪᑎᒃᓴᑦ, ᓵᖓᖃᑎᒌᒡᓗᑕ ᑲᑎᒪᓗᑕ ᑕᒪᐃᓐᓂ 
ᐊᕐᕌᒍᒥ, ᐃᓚᒋᔭᐅᓗᑎᒃ ᑲᑎᒪᔨᕗᑦ. ᑕᐃᒪᓗ ᐱᔭᕆᐅᖅᓴᑎᑦᑎᓂᕐᒧᑦ 
ᐱᓕᕆᑎᑦᑎᔾᔪᑕᐅᓂᐊᖅᑐᖅ ᐱᔭᕇᖅᐸᑦ, ᐸᕐᓇᐃᓯᒪᔪᒍᑦ ᐊᑐᖅᓯᒪᑕ 
ᓯᓚᑎᑦᑎᓐᓂᑦ ᐊᑐᖅᑕᐅᓕᕐᑎᑦᑎᔪᓐᓇᖅᑐᓂᒃ ᐊᖏᓂᖅᓴᑎᒍᑦ 
ᖃᓄᐃᓕᐅᕈᑎᒃᓴᖏᓐᓂᒃ ᐊᕙᑖᓂᑦ ᐸᐅᒃᑑᑎᒃᑯᓄᑦ ᓂᐊᕈᖅᑕᐅᓯᒪᔪᑦ, 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ, ᐊᒻᒪᓗ ᐃᓕᓐᓂᐊᕐᕕᑦ. 

ᑲᔪᓯᓂᐊᖅᑐᖅ ᐃᓚᐅᓂᖅᐳᑦ ISC – ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᒌᑦ 
ᐊᖑᑎᑦ ᐊᕐᓇᐃᓪᓗ ᐊᓯᖏᓪᓗ ᖃᐅᔨᓴᖅᑕᐅᓂᖏᓐᓄᑦ ᐱᓕᕆᖃᑎᒌᑦ 
ᑲᑎᒪᔨᑦ ᐊᒻᒪᓗ ᓂᕆᐅᓇᖅᑐᖅ ᐃᑲᔫᑎᒃᓴᐃᑦ ᐅᑯᐊ ᓴᕿᓐᓂᐊᖅᑐᑦ 
ᑕᒪᑐᒪᖓᑦ ᑐᑭᓯᓇᓱᖃᑎᒌᒍᑕᐅᔪᒥᑦ ᐃᑲᔪᖅᑎᒌᒍᑕᐅᔪᒥᑦ.

ᐃᒡᓯᕙᐅᑕᖅ ᑲᑎᒪᔨᓄᑦ ᓈᓯ ᐃᑐᒃ ᐊᒻᒪᓗ ᒥᓂᔅᑕ ᐃᖅᑲᖅᑐᐃᔪᓕᕆᔨᒃᑯᑦ ᐊᕆᕝ ᕕᕋᓂ

(ᓴᐅᒥᐊᓂᑦ ᑕᓕᖅᐱᐊᓄᑦ, ᑐᓄᐊᓂ ᐱᒋᐊᕐᓗᒋᑦ): ᔪᓯᕖᓐ ᑐᒃᑐ, ᑯᐊᑦᓂ ᒍᐊᑭ, ᕕᓂᓴ ‘ᓯᓯ’ ᒍᐃᑉ, ᓚᐃᓴ ᐊᐅᓪᓚᕿᐊᖅ-ᒍᐊᔅᑯ, ᓇᓐᓯ ᐅᓪᓗᐊᑦᓗᐊᖅ-ᒋᐸᓐᔅ, ᐊᒻᒪᓗ ᒫᑕ ᕕᓕᐅᕋᑎ; 
ᓈᓐᓯ ᐃᑐᒃ, ᓘᐃ ᒪᐃ, ᐊᒻᒪᓗ ᓴᐃᕗᓚ ᐃᓪᓚᐅᑦ.

ᑲᑎᒪᔩᑦ ᑭᒃᑰᓕᕐᒪᖔᑕ
ᐊᑖᓂ ᑎᑎᕋᖅᓯᒪᔪᑦ ᑲᑎᒪᔨᑦ ᑲᑎᒪᓚᐅᖅᑐᑦ ᐅᒃᑑᐸ 17, 2024, ᖁᕕᐊᓱᒃᐳᒍᑦ ᓂᕈᐊᖅᑕᐅᔪᑦ ᑲᔪᓯᓂᐊᖅᑐᑦ ᒫᓐᓇ ᓯᕗᓕᐅᖅᑎᐅᓗᑎᒃ 
ᐱᓕᕆᖃᑎᒌᒍᓂᐊᖅᑐᑦ ᐊᒡᒋᖅᑐᓄᑦ ᒪᕐᕉᖕᓄᑦ (2) ᐊᕐᕌᒍᓄᑦ.
•	 ᑲᑎᒪᔨᑦ ᐃᒡᓯᕙᐅᑕᖓ: ᓈᓐᓯ ᐃᑐᒃ,
•	 ᑐᖏᓕᖓ - ᐃᒡᓯᕙᐅᑕᖅ: ᓘᐃᔅ (ᓘᐃ) ᒪᐃ,
•	 ᑎᑎᕋᖅᑎ-ᑮᓇᐅᔭᓕᕆᔨ: ᐸᐃᔾ ᑭᒥᒃᓵᓇ-ᑯᕆᑉᔅ

ᐅᑯᐊ ᐊᐅᓚᑦᓯᔨᑦ ᑲᑎᒪᔨᖏᑦ, ᐱᔨᑦᑎᕋᖅᓯᒪᔪᑦ ᐱᒋᐊᓕᓵᖅᖢᑎᒃ ᐃᓂᖃᖅᑐᑦ ᑕᐃᒪᖓᓂᑦ ᕕᕗᐊᕆ 2024 ᒫᓐᓇ ᓂᕈᐊᖅᑕᐅᓯᒪᓪᓗᑎᒃ 
ᑎᒃᑯᐊᖅᑕᐅᕗᑦ ᐃᖅᑲᓇᐃᔮᕆᓂᐊᖅᑕᖏᓐᓄᑦ.

ᖁᕕᐊᓱᒃᐳᒍᑦᑕᐅᖅ ᑐᓐᖓᓱᒃᑎᑦᑎᒐᑦᑕ ᓄᑖᓂᒃ ᑲᑎᒪᔨᓂᒃ: 
•	 ᓚᐃᓴ ᐊᐅᓪᓚᓗᒃ - ᒍᐊᔅᑯ (ᕿᑭᖅᑕᓂ ᖁᑦᑎᒃᑐᖅ)
•	 ᐳᐃᓯᓚ ᑯᒃᓱᒃ  (ᓄᓇᓕᖅᐸᐅᔭᐃᑦ, ᓂᕆᐊᓂ ᑲᓇᖕᓇᖓᓂ)
•	 ᑲᐃᓕ ᒍᐃᑉ-ᓄᓴᓴᒃ (ᒪᒃᑯᒃᑐᑦ ᑭᒡᒐᖅᑐᖅᑎ, ᐃᓄᐃᑦ ᓄᓇᖓᑦ)
•	 ᓗᐃᓴ ᐊᓗᓂᒃ (ᓄᓇᓕᖅᐸᐅᔭᐃᑦ ᔭᓗᓇᐃᕝ)

ᐅᑯᐊ ᐃᓱᓕᑦᑎᔪᑦ ᑲᑎᒪᔨᐅᓂᕐᒥᒃ, ᐊᒥᓱᑦ ᐋᕿᒃᓱᐃᓯᒪᔪᑦ ᐊᐅᓚᑦᓯᔨᑦᑎᓐᓂᒃ ᖁᓕᓄᑦ ᐊᕐᕌᒍᓄᑦ, ᐊᖏᔪᒥᒃ ᐆᒻᒪᑎᑦᑎᒍᑦ ᐊᑕᔪᑦ ᖁᔭᓐᓇᒦᒃ. 
ᐃᑲᔫᑎᓯ ᐅᑯᐊ ᐊᑑᑎᖃᖅᓂᖅᐸᐅᔪᑦ, ᐊᒻᒪᓗ ᐃᓗᑐᓛᒥᒃ ᖁᔭᓕᕗᒍᑦ ᐊᖏᖅᓯᒪᑦᑎᐊᖏᓐᓇᖃᑦᓯ. ᓇᑯᕐᒦᒃ!

•	 ᒫᑕ ᕙᓚᐅᕋᑎ
•	 ᐹᓖᓐ ᓵᑐᔩᓇ ᑖᑎᕝ
•	 ᐃᓕᓴᐱ ᓯᐅᑎᐊᐱᒃ
•	 ᑲᑐᕆᑦ ᒥᑦᓱᒃ
•	 ᓵᓕᑦ (ᓴᓚᑎ) ᒍᐃᕗᓕ - ᖃᐅᔨᒪᔨᒻᒪᕆᒃᐳᑦ 

ᑲᑎᒪᔨᒃᓴᑦ ᕼᐋᐱ ᕚᓕ-ᒎᔅᐸᐃ (ᓄᓇᓕᖅᐸᐅᔭᐃᑦ) ᓱᓕ ᒪᑐᐃᖓᔪᖅ, ᐊᒻᒪᓗ ᓂᕈᐊᒐᒃᓴᑦ ᐃᖃᓗᖕᓄᑦ ᐊᒡᒋᖅᑐᑦ. 
ᐱᓕᕆᖃᑕᐅᔪᒪᖑᕕᑦ ᐃᓚᐅᓗᑎᑦ ᐅᕙᑦᑎᓐᓂ, ᐊᑏ ᑎᑎᖃᕐᓗᑎᑦ ᖃᕆᓴᐅᔭᒃᑯᑦ ᐅᕙᑦᑎᓐᓄᑦ ᐅᕘᓇ 
communications@pauktuutit.ca. 

ᑕᑯᓐᓇᖅᑕᕗᑦ ᓯᕗᒻᒧᐊᒍᑎᒃᓴᑦ
ᑕᐃᒪᓗ ᑕᑯᓐᓇᖅᑎᓪᓗᑕ ᓯᕗᓂᒃᓴᑦᑎᓐᓂᒃ, ᖁᕕᐊᓱᒃᑐᒍᑦ ᓄᑖᖑᕆᐊᖅᓯᒪᓕᕐᒪᑦ ᐊᐅᓪᓗᑎᓂᐊᖅᑕᕗᑦ ᓴᐳᒥᔭᕆᐊᓕᑦᑎᓐᓂᒃ, 
ᑐᑭᒧᐊᒍᑎᖃᕐᓗᑕ ᐋᕿᒃᓯᒪᔾᔪᑎᒃᓴᓄᑦ ᐸᕐᓇᐅᑎᑎᒍᑦ ᐊᒻᒪᓗ ᐊᑐᒐᒃᓴᑎᒍᑦ. ᐅᓇ ᓄᑖᖑᕆᐊᖅᓯᒪᔪᖅ ᐊᖏᓯᒪᓂᖅᐳᑦ ᐱᓯᒪᓂᖃᖅᑐᖅ 
ᓄᖃᐅᑎᔭᐅᔮᓐᖏᑦᑐᓂᒃ ᓵᓚᖃᐃᓐᓇᕐᓗᑕ ᐱᔪᓐᓇᐅᑎᖃᕋᑦᑕ ᐊᒻᒪᓗ ᑭᓐᖒᒪᒋᔭᖏᓐᓄᑦ ᐃᓄᐃᑦ ᐊᕐᓇᐃᑦ, ᐊᒻᒪᓗ ᐅᒃᐱᕈᓱᒃᑐᒍᑦ ᑕᒪᒃᑯᐊ 
ᐃᓂᑖᖅᑎᑦᑎᓯᒪᔪᑦ ᐅᕙᑦᑎᓐᓂᒃ ᑎᒍᔭᒃᓴᐅᔪᓂᒃ ᐊᒃᑐᐃᓂᐊᕋᑦᑕ ᓄᓇᓕᑦᑎᓐᓄᑦ. 

ᐅᓇ ᐋᕿᒃᓯᒪᔾᔪᑎᒃᓴᕗᑦ ᐸᕐᓇᐅᑎ ᓇᓗᓇᐃᑦᑎᐊᖅᓯᒪᔪᖅ ᑐᑭᓯᓇᖅᖢᑎᒃ ᑐᕌᕐᓂᐊᖅᑕᑦᑎᓐᓂᒃ ᐊᒻᒪᓗ ᐃᖏᕐᕋᓯᑎᓯᒪᔭᑦᑎᓐᓂᒃ ᐅᑯᐊ 
ᓯᕗᓪᓕᐅᑎᒋᐊᓕᒃᑎᒍᑦ ᐊᔾᔨᐅᓐᖏᑦᑐᓂᒃ ᐱᔭᕐᓂᓐᖏᑦᑐᑦ ᓵᓯᒪᔭᖏᑦ ᐃᓄᐃᑦ ᐊᕐᓇᐃᑦ, ᐃᒡᓗᒃᓴᖃᕐᓂᕐᒧᑦ ᐊᒻᒪᓗ ᐋᓐᓂᐊᕕᖕᓄᑦ 
ᑕᒪᐅᖓᓗ ᑮᓇᐅᔭᖃᕐᑎᑦᑎᓂᕐᒧᑦ ᐊᒻᒪᓗ ᐅᓗᕆᐊᓇᖅᑐᒦᑕᐃᓕᑎᑦᑎᓂᕐᒧᑦ. ᑖᒃᑯᑎᒍᑦ ᐊᑐᕐᓂᐊᖅᑕᕗᑦ ᓇᓗᓇᐃᖅᓯᒪᑲᐅᑎᒋᓗᒋᑦ, 
ᐊᔪᖏᓐᓂᖅᓴᐅᓂᐊᖅᑐᒍᑦ ᐱᓕᕆᔭᕆᐊᒃᓴᖅ ᓴᐳᒻᒥᒋᐊᓕᖕᓂᒃ ᐊᑐᐊᒐᖅᑎᒍᑦ ᐊᒻᒪᓗ ᐱᓕᕆᑎᑦᑎᔾᔪᑎᑦᑎᒍᑦ ᐅᑯᐊ ᐋᕿᒃᓱᐃᓂᐊᖅᑐᑦ 
ᐊᒃᓱᕈᓐᓇᓗᐊᖅᑐᓄᑦ ᐱᔾᔪᑕᐅᔪᓂᒃ. ᑐᕌᖅᑐᒍᑦ ᓴᕿᑎᓪᓗᒋᑦ ᑕᒪᒃᑯᐊ ᐱᔭᕐᓂᓐᖏᑦᑐᑦ ᐊᒻᒪᓗ ᐱᓕᕆᐊᕇᓐᓇᕐᓗᒋᑦ ᐊᑐᐊᒐᓕᐅᖅᑎᐅᔪᓪᓗ 
ᐊᒻᒪᓗ ᑎᒍᒥᐊᖅᑎᑦ ᓴᕿᑦᑎᓯᒪᓂᐊᕋᑦᑕ ᐋᕿᒃᓯᓯᒪᐃᓐᓇᕐᓂᐊᖅᑐᓂᒃ ᐱᐅᓯᕚᓪᓕᕈᑎᓂᒃ ᐃᓅᓯᖏᓐᓄᑦ ᐃᓄᐃᑦ ᐊᕐᓇᐃᑦ ᐊᒻᒪᓗ ᐃᓚᖏᑦ. 

ᐱᓗᐊᖅᑐᒥᒃ ᖁᕕᐊᓱᒃᑐᒍᑦ ᐱᕕᖃᕐᑎᑦᑎᓂᖅ ᐅᓄᖅᓯᒋᐊᕐᓗᒋᑦ ᓂᐱᖏᑦ ᐃᓄᐃᑦ ᐊᕐᓇᐃᑦ ᐃᓱᒪᓕᐊᒃᓴᓄᑦ. ᑕᐃᒫᒃ ᐊᑐᖅᓯᓗᑎᒃ 
ᐃᑲᔪᖅᑎᒌᑦᑎᐊᕐᓂᕐᒥᒃ ᓄᓇᓖᓪᓗ ᓯᕗᓕᐅᖅᑎᖏᑦ, ᐊᐅᓚᑦᓯᔨᑦ ᐊᒻᒪᓗ ᑕᐱᕗᑦ, ᑐᕌᖅᑐᒍᑦ ᓴᐳᒥᓗᒋᑦ ᐃᓱᒪᒋᑦᑎᐊᕆᐊᓕᑦ ᐊᔾᔨᒌᓐᖏᑑᑎᓂᒃ 
ᐊᑐᖅᓯᒪᖕᒪᑕ ᐊᒻᒪᓗ ᑕᐅᑦᑐᖃᕐᒪᑕ ᐃᓄᐃᑦ ᐊᕐᓇᐃᑦ ᑕᒪᐃᓐᓂ ᑲᓇᑕᒥ. ᐅᑯᐊ ᐃᑲᔪᖅᑎᒌᖕᓂᖅ ᐱᒋᐊᕈᑕᐅᔪᖅ ᐱᒻᒪᕆᐅᔪᖅ 
ᐃᖏᕐᕋᑎᑦᑎᓂᐊᕐᓗᓂ ᑐᑭᖃᑦᑎᐊᖅᑐᓂᒃ ᐊᓯᖑᕆᐊᓕᖕᓄᑦ ᐊᒻᒪᓗ ᓴᐳᒻᒥᔭᕆᐊᓕᖕᓄᑦ ᐅᖃᐅᑎᔭᐅᓯᒪᒐᑦᑕ ᑖᒃᑯᓇᖓᑦ ᐱᔨᑦᑎᕋᖅᑕᑦᑎᓐᓂᑦ. 

ᖁᕕᐊᓱᒃᑐᒍᑦ ᑕᑯᓂᐊᕋᑦᑕ ᐱᐅᓂᖅᓴᓂᒃ ᐊᓯᖑᖅᑐᓂᒃ ᐅᑯᐊᓗ ᐋᕿᒃᓯᒪᓕᕐᓂᐊᖅᑐᑦ ᓯᕗᓂᒃᓴᑦᑎᓐᓂ ᐱᔭᒃᓴᕆᔭᕗᑦ 
ᖃᐅᒪᓂᖅᓴᒥᒃ ᖃᐅᒃᐸᐅᓂᐊᕐᒪᑦ.

ᑭᓲᖕᒪᑦ ᓱᓕᖅᐱᑕ? ᓱᓕᖅᐱᑕ 
ᑐᑭᓕᒃ ‘ᓱᓕᖅᐱᑕ’.    

ᓱᓕᖅᐱᑕ ᐊᕐᕌᒎᑉ ᐃᓚᖓᒍᑦ 
ᑐᓴᕋᑦᓴᓕᐊᕆᕙᑦᑕᕗᑦ 
ᑐᓴᕐᑕᐅᔭᕆᐊᓕᓐᓂᑦ 
ᖃᓄᐃᓕᖓᓕᕐᒪᖔᑦᑕ 
ᑐᓴᕐᑎᑦᓯᒐᓱᐊᕐᑐᑕ 

ᐃᖅᑲᓇᐃᔮᑦᑎᓐᓂᑦ ᑭᓱᓪᓕ 
ᓴᖅᑭᕐᓂᐅᓴᒻᒪᖔᑕ ᒫᓐᓇᒫᒃᑯᑦ.    

ᑭᒃᑰᒐᑦᑕ
ᐸᐅᒃᑑᑎᒃᑯᑦ ᑲᓇᑕᒥ  ᑎᒥᖓᑦ 

ᑭᒡᒐᕐᑐᐃᔨᐅᔪᑦ ᐃᓄᓐᓂᑦ ᐊᕐᖕᓇᓂᑦ ᑲᓇᑕᒥ.  
ᐅᔾᔨᕈᓱᓕᕐᑎᑦᓯᒐᓱᐊᕐᐸᑦᑐᒍᑦ ᑭᓐᖒᒪᔭᐅᔪᓂᑦ 

ᐃᓄᓐᓄᑦ ᐊᕐᖕᓇᓄᑦ, ᓂᐱᒋᔭᐅᓪᓗᑕ 
ᑕᑎᒋᔭᐅᓂᒃᑯᑦ ᐃᓚᐃᓐᓈᕐᑕᐃᓕᑎᑦᓯᓂᖕᒥᑦ 
ᐃᓅᓯᖏᓐᓂᓪᓗ ᐊᑲᐅᓯᕚᓪᓕᕐᑎᑦᓯᒐᓱᐊᕐᑐᑕ, 

ᐊᒻᒪ ᑲᔪᖏᕐᑐᐃᕙᑦᑐᒍᑦ ᐃᓄᓐᓂᑦ 
ᐊᕐᖕᓇᓂᑦ ᐱᖃᑕᐅᖃᑦᑕᖁᓪᓗᒋᑦ ᓄᓇᒥᓐᓂ, 
ᐊᒡᒍᕐᓯᒪᔪᓂ ᑲᓇᑕᓕᒫᒥᓗ ᐃᓅᓯᓕᕆᓂᖕᒥᑦ 

ᑲᓇᑕᒥ. 

ᖃᐅᔨᒋᐊᕈᓐᓇᕐᑐᓯ ᐅᕙᑦᑎᓐᓄᑦ 
ᐅᑯᓄᖓ

 Pauktuutit.ca 
info@pauktuutit.ca

350 Sparks ᐊᖅᑯᑖᓂ, ᐃᓪᓗᕈᓯᖓ 
805 ᐋᑐᕚᒥ, ᐊᓐᑎᐅᕆᔪ. K1R 7S8

T: 613.238.3977 or 800.667.0749

ᓱᓕᖅᐱᑕ ᑐᓴᕋᑦᓴᓕᕆᔨᖏᑦ ᐸᐅᒃᑑᑎᑦ 
ᐃᓄᐃᑦ ᐊᕐᖕᓇᐃᑦ ᑲᓇᑕᒥ

15


